
Өткен сәрсенбіде Алматыдағы ҚР Ұлттық 
кітапханасының к!рмелер залында Қайым  
Мұхамедхановтың 100 жылдығына орай еске алу кеші 
және кітап  к!рмесі !тті.

Шараны Қазақстан Республикасының Ұлттық 
кітапханасы, «Қайым Мұхамедханов атындағы Білім 
және мәдениет 
о р т а л ы ғ ы » 
Қоғамдық қоры 
ұйымдастырған 
еді. 

Қ а й ы м 
Мұхамедханов 
(5 қаңтар 1916 
ж. - 30 маусым 
2004 ж.) – 
көрнекті ғалым, 
мәтінгер, Семей 
қ а л а с ы н д а ғ ы 
(1940 ж.) 
алғашқы Абай 
мемлекеттік әдеби 
м ұ р а ж а й ы н ы ң 
негізін қалаушы, 
абайтану және 
ш ә к ә р і м т а н у 
ғылымдарының 
негізін салушы, 
М.Әуезовтің адал шәкірті әрі серігі, ақын, жазушы, драматург, 
аудармашы, үздік тәлімгер ұстаз және қоғам қайраткері.  

1940 жылдан КСРО Жазушылар одағының мүшесі. 
Қазақ КСР Мемлекеттік әнұраны мәтінінің авторы (1945 ж.), 
ҚР Мемлекеттік сыйлығының лауреаты (1996 ж.), Қазақ КСР 
халық  ағарту ісінің үздігі,  КСРО ағарту ісінің үздігі,  Семей, 
Аягөз, Шығыс Қазақстан облысының  Жаңасемей және 
Абай аудандарының құрметті азаматы. Ұлы Отан соғысына 
қатысушы.  Көптеген атақтар мен марапаттардың иегері: 
Абай Халықаралық Академиясы Алтын Медалінің иегері 
(Лондон, 1995 ж.), Қазақстан Жазушылар одағының Абай,  
«Алаш» халықаралық сыйлықтарының алғашқы иегері 
(1996 ж.), Қазақстан Журналистер одағы сыйлығының 
иегері.

Ғалымның өмірі өзі тікелей қатысқан біздің 
тарихымыздағы ең маңызды кезеңдерді қамтыды. Қайым 
Мұхамедханов бірнеше жылдар орындалып келген Қазақ 
КСР Мемлекеттік әнұранын жазды, біздің тарихымыздағы 
түнекте, ұмыт қалған көптеген есімдерді қайта оралтты, 
маңызды қолжазбалар мен шығармаларды ашып, сақтап 
қалды, алғашқы Абай мұражайын ашуға негіз ретінде, шет 
аудандарға жасаған ауыр экспедицияларында жәдігерлер 
мен қолжазбаларды анықтап, жинақтады. Ғалым Абайдың, 
Шәкәрімнің және алашордалықтардың бірегей сөздерін 
мәтіндік талдау әдісімен сақтап қалды және тыйым 
салынған уақыт болғанына қарамастан, олардың есімдері 
мен шығармаларын мәңгі есте қалдыру үшін күресті. Оның 
әкесі – Мұхамедхан  Сейтқұлов ХІХ ғасыр мен ХХ ғасырды 
байланыстыра отырып, халықты мәдениет пен тарихтың 
мәңгілік құндылығының айналасына біріктірді. Қайымның 
әкесінің үйінде Абай, Шәкәрім, Абайдың шәкірттері және 
алашордалықтар, көптеген халықтың белгілі мәдени 
тұлғалары болды. Қайым Мұхамедханов Қазақстанның 
ғылымы мен мәдениетіне маңызды үлес қосты және әкесінің 
рухани-адамгершілік істерін жалғастыра отырып, ХХ ғасыр 
мен ХХІ ғасырды біріктірді.

1951 жылғы 7 сәуірде ғалым Абай шәкірттерінің 
мектебі туралы диссертациясын қорғағаннан кейін, 
орынсыз айыптауға ұшырап, 1951 жылғы 1 желтоқсанда 
абақтыға қамалды. Ішкі істер халық комиссариатының 
абақтыларында физикалық және моральдық жәбір көре 
отырып, ол Абай мектебінен бас тартпады, Әуезовке 
сатқындық жасамады, сол үшін де 25 жылға бас 
бостандығынан айырылды. 

«Адам бір рет қана өледі. Мен сол кезде: алаштықтар 
сияқты адамдар қайтыс болып жатқанда, менің өлімім 
не?!». «Бақыт деген – бостандықта болу, шындықты айту 
және еш нәрседен қорықпау. Тек осылай өмір сүру керек. 
Адам үшін бұл басты нәрсе»,- деп ойладым.

Қайымның бұл сөздерінде – адам рухының және туған 
жерінің патриот-азаматының күші бар. Ғылымға қосқан 
үлесі үшін, халыққа көрсеткен қызметі үшін ғалым ҚР 
Мемлекеттік сыйлығына ие болды. 

Кітап көрмесінде ғалымның еңбектері мен 
қолжазбалары, оның дәптерлері, абайтануды, 
шәкәрімтануды, алаштануды қалыптастырудың қиын 
жолдары суреттелген хаттар мен мұрағаттық анықтамалар 
ұсынылды. Бұл – 1951 ж. диссертацияны қорғау 
стенограммасы, мәтіндік еңбектер, қуғынға ұшырау 
құжаттары,  Қайымға белгілі адамдардың хаттары, оның 
Қарлагта қазақ тіліне өлеңмен аударған Н.Карамзиннің 
«Сормаңдай Лиза» повесі және т.б.. 

Іс-шараға ғалымдар, зиялы қауым өкілдері – А.Ісмақова, 
А.Қодар, С.Әзімов, М.Әуезов, У.Қадырханұлы, А.Еспенбетов, 
С.Қорабай, Ғ.Қабышұлы, К.Мәдібаева, Е.Іргебай,  
С.Борбасов, М.Бұланбаева, С.Ізтлеуова, М.Өмірхан,  
И.Иранғайып, А.Смағұловалар қатысты. Олар халықтың 
рухани тұрақтылығы үшін Қайым Мұхамедхановтың 
ғылыми-мәдени мұрасы мен рухани-адамгершілік істерінің 
маңызы туралы әңгімеледі.   

Кеште Е.Шүкімановтың және оның шәкірттері – 
консерватория студенттерінің орындауларында әндер 
орындалды, сондай-ақ, айтыскерлер өнер көрсетті. 
Ғалымның тағдыры жайлы  слайд-шоу және деректі фильм 
көрсетілді. 

ӨНЕР ХАҚЫ
Өнер –  к!п қырлы, тарихы терең, тармағы сан-

салалы, ауқымы !те үлкен, ерекше бір әлем. Арғы-
бергі замандарда дүйім жұртты !нерімен тамсантқан, 
тәнті еткен, еліткен небір алуан !нер саңлақтары 
дүниеден !тті, олармен бірге !нер, мәдениет 
!ркендеп дамыды. Әр дәуірде !зіндік сатыдан 
!ткен, қоғамдағы рухани қажеттіліктер мен ішкі 
сұраныстардан туындаған, солармен біте қайнасып 
!мірге келген !нердің шынайы бет-бейнесі, үні, 
әуені тарих беттерінде қалып, бүгінде мәдениеттің 
асыл мұрасына айналды.  Сол рухани мол қазына 
зерделеніп, сараптан !тіп бүгінде ұрпақтан ұрпаққа 
аманат боп жеткізілді.  

Бүгінгі күні өнердің шынайы тұрғыда халыққа, 
қалың жұртшылыққа жеткізілуі, танылуы, санасына 
сіңірілуі, оқытылуы, өнер мен халық арасындағы шынайы 
байланыс, қоғамдағы мәдениет пен әлеуметтік даму 
барысындағы «шынайы» тыныс-тіршілігі хақында ой 
қозғамақпын. Бұл арада «шынайы» деген сөзге әдейілеп 
екпін қойып баса айтып отырмын, өйткені оған бүгінгі 
көпшіліктің санасында «жасанды» (формально) – деген 
ұғымның қосарланып жүретіндігі себеп. Ал ендігі мәселе, 
осы өнер иелерінің өнерін түсінетін, қажетсінетін, сол 
арқылы құрметтейтін, беріліп тыңдайтын, сүйсініп қарай 
білетін «шынайы» көрермендер армиясының жағдайы 
қалай?! Елдің мәдениетінің биіктігі осы көрермендер 
армиясының сауаттылығымен екшеленеді. Өнерге 
қатысты көрермендерді оқыту, тәрбиелеу ісі, әсемдікті 
көруге, қабылдауға үйрету мәселесі қандай дәрежеде?! 
Міне, осы мәселелерді ойланып көрсеңіз, шындығында, 
қолға алынбай ақсап жатқан істердің көп екендігін 
көресіз. Болашақ мәдениетті, сауатты көрермендер, 
өнер сүйер қауым қайдан шығады десек, әрине, бірінші 
кезекте мектеп қабырғасынан өсіп жетілетінін білеміз. 
Олай болса, өнерге қатысты мектептердегі бірден-
бір дәріс беретін пәндер бейнелеу өнері пәні мен ән 
сабақтары емес пе?! Солардың бүгінгі хал-жағдайына бір 
сәт көз жүгіртіп қараңызшы. Жалпы орта білім беретін 
мектептерде бұл пәндер өзге пәндермен салыстырғанда 
көп жағдайда жеңіл-желпі қаралатыны, оқытылуының 
өзі де кез-келген пән мұғаліміне қосымша жүктеле 
салынатындығы,  арнайы оқу бөлмесінің берілмейтіндігі 
(мүлде жоқтың қасы), қажетті оқыту құрал-
жабдықтарының бөлінбейтіндігі, бұл пәндердің үнемі 
сабақ кестесінің соңына қойылатындығы, тіпті, мектеп 
әкімшілігі мен мұғалімдер қауымының өздері бейнелеу 
өнері пәнінің мұғаліміне мектептің безендірушісі ретінде 
қарайтындығы жасырын емес. Тіпті, осы көзқарас кейбір 
жоғары оқу орындарында да солай екені рас. Соның 
салдарынан бұл пәннің мұғалімдері өздеріне бекітілген 
бағдарламаға сай шығармашылықпен айналысуға 
қосымша жүктеме жұмыстардың көптігінен уақыт таба 
алмайды. Яғни, бұл – жоғарыда айтылған әсемдікке 
үйрету мәселесі жайына қалып немесе өте төменгі 

деңгейде жүргізіледі деген сөз. 
Математикада көбейту таблицасын, физикада 

Ньютонның заңдарын, химияда Менделеевтің 
таблицасын т.т. заңдылықтарды барлық оқушылардың 
білулері шартты қажеттілік болса, бейнелеу өнері 
пәніне де жалаң сурет сабағы деп қарамай, бейнелеудің 
басқа да түрлері, жанрлары, (cтиль) бағыттары  туралы 
оқушылардың мағлұматтарының кең болуына, орындалу 
құралдары, техникалары мен терминдерін білуіне мән 
берілуі сондай қажеттілік. Көпшілік осы пәннің оқыту 
бағдарламасында «өнерді эстетикалық тұрғыда ұғыну, 
қабылдау» деген бөлімнің бар екендігін біле ме екен?!... 
Міне, сондықтан да бейнелеу өнері пәні - сурет үйірмесі 
емес, үйірме – бойында дарыны, қызығушылығы бар 
оқушыларға ғана тиесілі, солардың өнерін шыңдау 
үшін қосымша берілетін сабақ, ал бейнелеу өнері 
пәнінің бағдарламасын бәрі де меңгеруі тиіс екенін 
білетін уақыт жетті. Олай болатын болса, балалардың  
адамгершілік тұрғыда шынайы қалыптасуына үлесі мол, 
әсемдік пен өнерді тануға, қабылдауға  үйрететін бірден-
бір пән бейнелеу өнері пәніне қатысты талапты күшейтіп, 
мәртебесін көтермейінше, өнерді түсінетін толыққанды 
ортаны қалыптастыра алмасымыз, мәдениетті де сауатты 
көрермендер легін көбейте алмасымыз  анық.                                                                                                  

         Өнер хақындағы келесі мәселе – өлкеміздегі 
өнертанушы кәсіби мамандардың жоқтығы, сондай 
мамандыққа деген аймағымызда сұраныстың болмауы 
біраз дүниеге тұсау болып тұрғаны анық.  Шынайы 
жүректерден шығып, жанды бейне, жанды дауыста 
орындалып, жазылып, қойылып жатқан шығармалардың 
рухани азық, қажеттілік екенін шын жүрегімен 
ұғынып, өнер туындыларын өз еркімен көруге ынталы 
көрермендер қаншалықты?! Әрине, аз. Оған баратындар 
сол өнердің айналасындағы шағын топтар, үйірмелерге 
қатысатын оқушылар мен сол салаға қатысы бар аз 
ғана студенттер, жоспарға сай өтіп жататын мәдени 
шараларды үнемі бір сарынды хабарлама түрінде жазып 
мәлімет беретін ақпарат өкілдері мен шараның тұсауын 
кесетін ресми өкілдер ғана, сондықтан ондай жерде 

шынайылыққа қарағанда жасандылық басымырақ 
болып көрінетіні рас. Бұл жоғарыда айтылған 
толыққанды қалыптаса қоймаған әлеуметтік мәдени 
ортадағы рухани қажеттіліктің шынымен төмендігі 
ме? Әйтпесе күнұзағына мекемелерде отыратын 
қызметкерлер мен базарда қаптап жүрген халыққа 
тек қана материалдық қажеттілік қана құнды ма?! 
Өркениетті елдердегідей театрлар мен көрмелерге бару 
үшін де сауаттылық керек екені рас. Қойылып жатқан 
өнер туындысын қарау үшін де, живописьті ұғынып түсіну 
үшін де ол туралы көрерменнің ішкі қабылдау түйсігі, 
хабары болуы керек, әйтпесе көрмеге амал жоқтықтан 
келіп құр көзбен қарап жүргендерді немесе «мен не 
істеймін онда барғанда, бәрібір ештеңе түсінбеймін ғой» 
дегендерді естігенде, амалсыз «әттең» деп, бейнелеу 
өнерінің бейшаралығына налисың. Түсінігі жоғары 
көрермен көп болса базарлар мен дүкендердегі көшірме 
(копия) картиналар мен жүректен шыққан түпнұсқа 
туындыларды айыра  алар еді-ау дейсің. Көрмелер мен 
галереяларға барып, картиналарды көруге, ішкі рухани 
сұранысы оянып, талғамына сай таңдауға, алуға үйреніп, 
сөйтіп аймағымызда тұралап тұрған өнердің дамуына 
үлес қосып, өнер иесі мен көрермен арасында шынайы 
байланыс орнатар еді. Бұл жерде жоғарыда айтылған 
екінші мәселе – өнертанушылардың қызметінің ақсап 
жатқандығы  көрінеді. Олай дейтінім, осы жерде 
көрермен қауымның көзқарасын молайтатын, өнерге 
деген таным-түсінігін кеңейтетін, талғамы мен деңгейін 
айыруға көмектесетін де солар болмақ. Облыс көлемінде 
қаншама сурет көрмелері, театрда қаншама жаңа 
қойылымдар (премьералар) жарыққа шығып жатыр, 
солардың ешқайысы ішкі өзара талқыланғаны болмаса 
кәсіби тұрғыда сарапталып, мәні мен мақсаты, шеберлік 
деңгейі анықталып, жан-жақты талқыға түсіп, сыны 
мен мадағына байланысты кәсіби деңгейде ешқандай 
өнертанушы, тіпті сол саладағы маман оқытушылардың 
берген бағасы, айтқан пікірлері жарық көріп жазылып 
жатқан жоқ. Өнер хақындағы өзге де мәселелерге 
қатысты ойларын жазатын мамандар табылған күннің 
өзінде олардың материалдарын басатын өнерге қатысты 
өлкелік үнқағаз, журналдар өте аз, барларының сапасы 
сын көтермейді. Мәдениетке қатысты шағын ғана 
рубрикалық бетшелері бар, жарнама, хабарламалармен 
пайда тауып, күн көріп отырған саяси-әлеуметтік 
үнқағаздар ондай материалдарды басуға аса құмарта 
қоймайтыны рас. Олар өнер, мәдениетке қатысты 
бетшелеріне көбіне жергілікті емес интернеттен теріліп 
алынған, оқыр-мандарды тарту мақсатында шағын 
көлемдегі қызықты материалдарды ғана басуға ынталы. 
Бәлкім айтылған мәселелер турасында мәдениет, 
білім беру басқармасы, сондағы әдіскер-мамандар 
ойланып, өркениетті заман талабына сай мүмкіндіктерін 
қарастырар, инновациялық жолдарын табатын шығар 
деп үміттенемін. Өйткені, өнер – адам бойындағы 
қатыгездік пен жабайылықты жоятын бірден-бір құрал 
болатын болса, өркениеттілікке ұмтылған қоғамға 
жабайылықты жою, оны болдырмау аса қажет.       

                                                              
      Темірбек МҰХТАРОВ,                                   

Атырау облыстық қазақ драма театрының 
бас суретшісі

ӘУЕЗОВТІҢ 
АДАЛ ШӘКІРТІ

біз к�рерменге мұқтажбыз? Неге

ЖЫР АЛЫБЫНЫҢ ЖЫР АЛЫБЫНЫҢ 
МЕРЕЙТОЙЫНА АРНАП МЕРЕЙТОЙЫНА АРНАП 

ӘДЕБИ АЙЛЫҚ ӘДЕБИ АЙЛЫҚ 
ЖАРИЯЛАНДЫЖАРИЯЛАНДЫ

 «АМАНАТ» ФИЛЬМІ  «АМАНАТ» ФИЛЬМІ 
«ОСКАР» КИНОСЫЙЛЫҒЫНА «ОСКАР» КИНОСЫЙЛЫҒЫНА 

Семейде Абай атындағы әдеби-мемориалдық мұражайдың 
жанынан ұлы ақынның атындағы !нер мектебі ашылды. Оқу мекемесі 
Ахмет Риза медресесі ғимаратында орналасқан.

Балалар сабақта Абай Құнанбаевтың шығармашылығымен терең 
танысады және бес бірдей үйірмеге қатыса алады. Оқытушылар мектеп 
оқушыларын поэзияға, қолөнерге баулып, тоғызқұмалақ ойынын үйретеді. 
Абай мектебіне 70-тен аса бала келеді деп күтілуде. 

«Біз мұражайдың жанында оқушыларға тәрбие беретін осындай 
мектептің болғанын қаладық. Оның жастарымызға мәдени, рухани азық 
беріп, өнерге баулуда мәні зор», - деді Абай мұражайы директорының 
орынбасары  Болат Жүнісбеков.

Жазушы-драматург Рахметжан Малабаевтың Қарат!бе аудандық 
мұрағатында сақталған жеке қорынан 1929 жылы Қызылордада 
басылып шыққан «Жаңа әдебиет» журналының №7, 9, 10, 11 сандары 
табылды.

Журналист Ертай Бимұхановтың хабарлағанындай, «Казиздат» 
баспаханасынан шыққан басылым 3 мың данамен таралған екен. Қазақтың 
көрнекті жазушы-қаламгерлері Бейімбет Майлин, Ғабит Мүсірепов, сондай-
ақ Әбдірахман Байділдин, Молдағали Жолдыбаев, Шәймерден Тоқжігітов 
алқа мүшесі болған. Осылардың ішінде Әбдірахман Байділдин сол 1929 
жылы басталған саяси қуғын-сүргін кезінде қамалып, 1931 жылы ату 

Алматы облысының 
Жамбыл ауданындағы 
мектеп оқушылары 
жыр алыбы Жамбыл 
Жабаевтың 170 жыл-
ды ғына арнал ған ша-
ра ларға дайын дықты 
бас тап кетті.

Мерейтойлық датаға 
орай ақынның туып-өс-
кен ауылы әдеби ай лық 
жариялады. Айлық-
тың негізгі мақсаты 
- ақынның шығар ма-
шылығын насихаттау, 
жастарды қазақ әдебиеті 
мен тарихын, мәдениетін 
білуге талпындыру.

Абыз ақынның 
мерей тойына арналған 
ша рада оқушылар 
Жамбыл Жабаевтың ес-
керт кішінің алдына гүл 
шоқ тарын қойды. Әдеби 
кеш ұйымдастырып, оқу-

шылар ақынның жырларын жатқа оқыды. Жамбыл Жабаевтың музейін 
аралап, ақынның көзін көрген жандармен жүздесіп, естеліктерін тыңдады. 
Оқушылар, әсіресе, Жамбыл Жабаевтың шөбересі Мәулен Қожашевпен 
тілдесуден ерекше әсер алды.

 Жазушы, Мемлекеттік сыйлықтың иегері, драматург Әкім Тарази 
бүгін Ұлттық Академиялық кітапханаға !зінің жазған кітаптары, 
сондай-ақ, жеке кітапханасында жинаған !те құнды кітаптарды тарту 
етті. «Өзімде бары 4 мың кітап еді, бүгін мыңға жуығын осы кітапханаға 
тапсырдым»,-дейді Әкім ағаның !зі.

Жалпы, Әкім Тарази студент кезінен-ақ кітап жинай бастаған. Жазушы 
көркем әдебиетті ерекше жақсы көреді, сондай-ақ, тарихи көркем 
шығармаларды да жинаған. Бүгін өмір бойы жинаған кітаптарынан іріктеп, 
Ұлттық академиялық кітапханаға 979 кітапты сыйға тарту етті.

«Оқы, оқы және оқы» деген ардақты Пайғамбарымыз Мұхаммедтің 
(с.ғ.с.) өсиеті. Кеңес заманында оны Лениннің сөзі деп бұрмалады. Шын 
мәнінде,  Мұхаммед Пайғамбарымыздың бізге өсиет еткені - оқу, білу. 
Жастарға айтарым да осы - жалықпай оқыңдар. Мен Толстойдың «Анна 
Каренинасын» екі рет, «Война и Мир» кітабын екі рет қайталап оқыдым. 
Оқыған сайын қабылдау өзгеше болады»,-дейді Әкім Тарази.

Жуырда Бішкекте Түрік академиясы 2015 жылы шығарған Алтай 
Республикасының ежелгі түрік жазба ескерткіштерінің атласының 
таныстырылымы !тті.

Басылымның негізгі авторы  – Қырғызстанға және әлемге белгілі  ғалым-
түрколог, профессор, «Манас» Университетінің профессоры, филология 
ғылымдарының докторы Қадыралы Қоңқобаев. 

Таныстырылым «Манас» Қырғыз-түрік университетінде «Бүгінгі Орта 
Азия және Жүсіп Баласағұн мұрасы» тақырыбында конференциясы 
барысында өтті.

Шараны Қырғызстан Республикасы Президентінің Әкімшілігінің 
қолдауымен Түркі халықаралық академиясы және «Манас» қырғыз-түрік 
университеті бірлесіп  ұйымдастырды.

Аталған конференция Қырғызстан Президенті А. Атамбаевтың 
қаулысымен жарияланған Қырғызстандағы тарих және мәдениет жылын 
ашты.  Жиынның ашылу салтанатында сөз сөйлеген Қырғыз Республикасы 
Президенті Әкімшілігінің 
жауапты өкілі Заирбек Эргешев 
Жүсіп Баласағұнның 1000 
жылдығы Қырғызстанда 
салтанатты түрде мамыр айында 
тойланатынын айтты.

Түрік Академиясының, 
«Манас» Университеті мен 
Л.Н.Гумилев атындағы Еуразия 
Ұлттық университетінің 
мамандары  Қарахан дәуіріндегі 
діни ахуал, Жүсіп Баласағұн 
мұрасының діни экстремизмге 
қарсы бағыттағы рөлі,  түрік 
қалалық мәдениетінің 
ескерткіші ретінде «Құтадгу 
білік» шығармасының рөлі, 
«Құтадгу білік» пен «Манас» 
эпосы арасындағы идеялық параллельдер тақырыптарын қозғады.  

Жүсіп Баласағұн – түрік жазушысы. XI ғасырда Қарахан еліндегі Қашғар 
қаласында тұрған және осы жерде жерленген.

Жүсіп 1017 жылы Қарахан елі Баласағұн қаласында туған.  50 жасында 
«Құтадгу білік» поэмасын аяқтады және оны   қаған Сулейман Арсланға 
беріп,  «Хасс Хаджиб» атағына ие болды.  54 жасында қаза тапты. Қашғар 
қаласындағы мазарда жерленді. 

ӘКІМ ТАРАЗИ ҰЛТТЫҚ КІТАПХАНАҒА 
МЫҢҒА ЖУЫҚ КІТАП ТАБЫС ЕТТІ

 ЖҮСІП БАЛАСАҒҰННЫҢ 
1000 ЖЫЛДЫҒЫ 

ҚЫРҒЫЗСТАНДА ТОЙЛАНБАҚ

 «АМАНАТ» ФИЛЬМІ 
«ОСКАР» КИНОСЫЙЛЫҒЫНА 

ҰСЫНЫЛАДЫ

Әкім Таразидің  Ұлттық кітапхана тапсырған кітаптарының арасында 
өзі жазған  «Мұстафа Шоқай», «Махаббат жыры», «Қорқау жұлдыз» сияқты 
романдары бар.

Әкім Тарази «Жаза» атты атақты романы үшін 1989 жылы «ҚР Мемлекеттік 
сыйлығының иегері» атанған. Ал 2011 жылы драматург «Әлем әдебиетін 
дамытуға қосқан үлесі үшін» Франц Кафка атындағы халықаралық әдеби 
сыйлықтың лауреаты атанған.

ЖЫР АЛЫБЫНЫҢ 
МЕРЕЙТОЙЫНА АРНАП 

ӘДЕБИ АЙЛЫҚ 
ЖАРИЯЛАНДЫ

ЖАЗУШЫ Р.МАЛАБАЕВТЫҢ ЖЕКЕ 
ҚОРЫНАН «ЖАҢА ӘДЕБИЕТ» 

ЖУРНАЛЫ ТАБЫЛДЫ

ҚАЗАҚСТАННЫҢ ЗАМАНАУИ 
СУРЕТШІЛЕРІНІҢ ТУЫНДЫЛАРЫ 

ЫСТАМБҰЛДА  

СЕМЕЙДЕ «АБАЙ» ӨНЕР 
МЕКТЕБІ АШЫЛДЫ

жазасына кесілсе, Б.Майлин, М.Жолдыбаев, Ш.Тоқжігітовтер де кейін 
соның жолын құшты.

Латын, араб және кириллица қарпімен басылған журнал беттерінде 
әдеби шығармаларға қоса қоғамдық-саяси тақырыптағы мақалалар да 
басылған. Мысалы, «Саяси арна», «Іледегі еңбек», «Оңтүстік жолда», «Өлке 
комиссияларының делегаттары келгенде», «Сабыр Сәрінұлы. Сүлік», «Ембі», 
«Алатау», «Бұғыбайдың өлеңі», «Үйретіп-үйреніп. Күздің түрі. Қуаныш», 
«Зәбрек. Достардың әңгімесі», «Өмірқұлдың өмірі. Оралымның өлеңі», 
«Айтыстың бөлімі» және басқа мақалалар мен туындыларға орын берілген. 
Соның ішінде «Жаңа әдебиет» журналының 1929 жылғы қыркүйектегі №9 
(21) санынан «Көк үйдегі көршілер» әңгімесін кездестіруге болады.

Журналдың кезекті бір санында: «Бейімбет. Көзілдірік. 3 бөлімді пьеса. 
Бәсі 27 тиын. Шағын арада басылып шықты. Жергілікті білім дүкендерінің 
бәрінде де сатылады. Көптеп алатындарға скидка жасалады. Ақшасын 
жіберіп тура алдырамын деушілерге адрес: Қызылорда. Казиздат» делінген 
құлақтандыру да жарияланған.

Қазіргі кезде араб қарпімен берілген әдеби туындылар аударылу 
үстінде.

Айта кетейік, Рахметжан Малабаев (1884-1962) 1910 жылы мұғалімдер 
даярлайтын Орынбор мектебін бітірген. Көп жыл ұстаздық еткен оның 
өлеңдері мен мақалалары «Айқап» журналы, «Қазақ» газетінде жарияланып 
тұрған. 1926 жылы-ақ алғашқылардың қатарында Қазақстан Жазушылар 
одағына мүше болып үлгерген қаламгердің «Тура тиген қарғыс» атты 
комедиясы (1922), «Аштықтың құрбаны» повесі (1929), «Атамандар 
жорығы» атты әңгімелер жинағы (1934) жарық көрген. Сонымен қатар 
ауыз әдебиеті нұсқаларын жинаумен де айналысқан жазушының ұрпақтары 
Батыс Қазақстан облысында тұрады.

Ыстамбұлдың нышаны - Таксим алаңында орналасқан «Максем 
- Республикалық к!ркем!нер галереясының» тарихи ғимаратында 
Қазақстанның Түркиядағы елшілігі мен «Has Sanat» !нер галереясының 
ұйымдастыруымен қазақстандық үздік суретшілердің «Заманауи қазақ 
!нері» атты к!рмесінің салтанатты ашылуы !тті.

Көрменің ашылу салтанатына Төтенше және Өкілетті Елші Жансейіт 
Түймебаев, Ыстамбұл провинциясы губернаторының орынбасары Ысмайыл 
Гүлтекин, Ыстамбұл қаласы мэриясының Халықаралық департаментінің 
басшысы Селәметтин Эрмиш, қалалық әкімшілік Мәдениет департаментінің 
басшысы Абдрахман Шен, сондай-ақ, түрік іскерлер, академикалық және 
қоғамдык топ өкілдері, атақты мәдениет қайраткерлері, Ыстамбұлда білім 
алып жатқан қазақ жастары мен шетелдік студенттер, қазақ диаспора және 
жергілікті БАҚ өкілдері қатысты.

Сурет өнерін қадірлеушілерінің назарына әртүрлі жанрлар мен 
бағыттарда орындалған заманауи қазақстандық суретшілерінің жұмыстары 
ұсынылды.

Ыстамбұл губернаторының орынбасары И.Гүлтекин екі елді 
жақындастыратын Қазақстан мен Түркия арасындағы мәдени-гуманитарлық 
байланыстырының дамуының маңыздылығын атады.

«Қазақстандағы заманауи өнерінің даму қарқынына қарайтын болсақ, 
Қазақстанның өз Тәуелсіздігінің 25-жылдық мерейтойында көптеген 
салалар бойынша жетістіктерге қолжеткізе алғандығын көре аламыз», - 
деді И.Гүлтекин.

«Has Sanat» өнер галереясының директоры Жанат Еңсебаева көрменің 
2006 жылы Мәскеуде бастау алған халықаралық «Алтын ғасыр» жобасының 
жалғасы екендігін айтты. Содан бері қазақстандық суретшілерінің суреттері 

көптеген елдер мен қалаларда көрмеге шығарылды: Варшава, Вроцлав, 
Берлин, Штутгард, Мюнхен, Франкфурт, Амстердам, Гаага, Вена, Брюссель, 
Анкара. Көрмелердің мақсаты - шетел мемлекеттерінің тұрғындарын 
Қазақстанның өнері мен мәдениетімен таныстыру болып табылады. Бүгінге 
дейін галерея 150-ден астам ірі көрме ұйымдастырды.

«Аманат» фильмі 
«Оскар» кино премиясына 
ұсынылады. Фильмнің 
режиссері  - Сатыбалды 
Нарым бетов.

Қазір «Аманатты» 
америкалық кино сыйлыққа 
ұсыну үшін ағылшын тіліне 
аудару жұмыстары жүріп 
жатыр. Бұл фильм - тарихшы 
Ермұхан Бекмаханов 
туралы. Ол қазақтың соңғы 
ханы ХІХ ғасырда Қазақ 
хандығын отаршылдардан 
азат ету үшін ұлт-азаттық 
күреске бас шылық жасаған 
Кенесары Қасымұлын 
зерттеген ғалым. Осы 
зерттеуінің нәтижесінде ол 
«Қазақстан ХІХ ғасырдың 
20-40-шы жылдарында» 
деген еңбегін жа зып, 
Қазақстанда алғаш рет 
тарих ғылым дарының 
докторы атағын қорғаған 
болатын.

«Аманаттың» тұсау-
кесері былтыр Саяси 
қуғын-сүр гін ге ұшыраған 
адамдарды еске алу күні 
өтті. Фильм ресми түрде 
көктемде прокатқа шығады. 
Ал наурыз айында ол 
америкалық кино премияға 
ұсынылады.

2015 жылғы 2-18 қарашада Парижде !ткен Біріккен Ұлттар 
Ұйымының оқу, ғылым және мәдениет ж!ніндегі мамандандырылған 
мекемесі Бас конференциясының 38-ші сессиясы мемлекет 
және қоғам қайраткері, ғалым Әлихан Б!кейханның туғанына 
150 жыл толуына арналған мерекелік іс-шараларға  қатысатыны 
жайында  шешім қабылдады. Сонымен, қазақтың ардақты перзенті, 
«Алаш-Орда» Халық Кеңесінің т!рағасы Әлихан Нұрмұхамедұлы 
Б!кейхановтың 150 жылдық мерейтойы биыл ЮНЕСКО аясында атап 
!тіледі. Алаш қозғалысы серкесін ұлықтау үстіміздегі жылы осынау 
беделді халықаралық ұйымның қатысуымен !ткізілетініне айрықша 
қанағаттанғандық сезіммен оның !мірі мен қызметі жайында жазылған 
т!мендегі мақаланы оқырман назарына ұсынамыз.

ҚАЗАҚТЫҢ ЖАҢА ТҰРПАТТЫ ҰЛТ-АЗАТТЫҚ 
ҚОЗҒАЛЫСЫ БАСТАУЫНДА 

1866 жылғы 5 наурызда Тоқырауын өзені алқабында дүниеге келген 
Әлихан Нұрмұхамедов әуелі ауыл молдасынан сауат ашып, одан Қарқаралы 
мектебінде  оқыды. Сосын Омбы техникалық училищесінде кәсіптік білім 
алды да, ата тегін Бөкейханов деп жазуға қол жеткізіп, 1890 жылы Санкт-
Петербургтің Орман институтына түсті. Осы жоғары оқуды экономист 
мамандығы бойынша 1894 жылы бітіргеннен кейін Дала уәлаятының 
астанасына оралып, орман шаруашылығы училищесінде оқытушы болып 
еңбек жолын бастады. Көп ұзамай түрлі статистикалық басқармаларда, 
зерттеуші экспедицияларда істеді, қазақ жер-су жағдайын арнайы зерттеуге 
келген әйгілі земстволық статистик Ф.А.Щербинаның 1896 жылдан Ақмола, 
Семей, Торғай облыстарында жұмыс істеген экспедициясы жұмысына 
атсалысты. (Бұл зерттеулер нәтижесі кейінірек «Дала облыстарын зерттеу 
жөніндегі экспедиция қазақ жерінің пайдаланылуы хақында жинастырған 
және жүйелеген материалдар» дейтін атпен Егіншілік және мемлекеттік 
меншіктер министрлігінің басылымы ретінде Щербинаның редакциясымен 
13 том боп басылып шыққан.) 

Мұның бәрі оның патша үкіметінің жер саясатын терең зерттеп білуіне 
ықпал етті. Біліп қана қоймай, тиісінше, сол саясат салдарынан орын алып 
жатқан қазақтың отарлық тыныс-тіршілігіндегі келеңсіз өзгерістер мен 
ауыртпалықтар жайында ой-пікірін аян етіп, баспасөзде өзіндік үн қатып 
тұрды. «Россия. Біздің отанымыздың толық географиялық сипаттамасы» 
атты әйгілі көптомдық еңбектің қазақ даласына арналған, 1903 жылы 
шыққан XVIІІ томының авторларының бірі болды. Зерттеулерімен 
шұғылдана жүріп, зерделі, оқыған азамат ретінде ол туған халқының 
тағдырын жеңілдетуді, тұрмысын жақсартуды ойлады. Орталықтағы студент 
шағынан оң иығын беріп тұратын қоғамдық мәселелерге қазақ елі ішіне 
келгелі белсене араласты. Империядағы бірінші революция оқиғаларына 
сергек үн қосып отырды. 

Бүгінде біз Алаш қозғалысы деп атайтын құбылыстың алғашқы 
ұшқындары  ХХ ғасырдың басында пайда болған. Қазақ еліндегі зиялылар 
империя үкіметінің озбыр отаршылдығы салдарларын – шұрайлы жер-судан 
айрылу, діннің, мектептің қыспақ көруі, ел-жұртты басқаратын ең төменгі 
билік буындарына да тікелей отарлық өкімет өкілдері отырғызылып, 
орыстандыру шараларының күшейтіле жүргізілуінен жапа шегу мысалдарын 
ортаға салып, не істеу керектігін ақылдасу қажеттігін ұқты. Сондай 
мақсатты жүзеге асыру үшін Көкшетаудағы діни қызметшілер тарапынан 
көзі ашық азаматтарды жинап мәслихат құрмақ әрекеттері жасалды. 
Алайда патша үкіметінің құпия қызметі жансыздарының көмегімен оларды 
тез тауып алды. Петропавл, Көкшетау, Павлодар, Семей үйездерінде 
тұратын өзге де оқыған қазақтарды тінткілеп, үйлеріндегі кітапханаларын 
тәркіледі, ойы бөтендеп тапқандарын патшалықтың барша өңірлерінде 
қолданып жүрген тәсілдерімен тез «залалсыздандырды». Біразына біқатар 
жазалау шараларын қолданды. Бірақ  буырқанып қайнап жатқан халық 
наразылығын күшке салып басып отыру мүмкін емес еді. Бұл әсіресе 1905 
жылғы 9 қаңтарда империя астанасында орын алған «Қанды жексенбі» 
оқиғасынан кейін мүлдем мүмкін болмай қалды. 

Жалпақ елде алғашқы орыс революциясы дауылдатты. Жағдайды уыстан 
шығармау үшін император ІІ Николай мен оның айналасы «революцияны 
резолюцияға айналдыруды» көздеген бірқатар шешім жасады. (1905 
жылғы 18 ақпанда патша ішкі істер министріне рескрипт – бодандарына 
жақсылық жасайтынын жариялы түрде мәлімдеген ашық хат берді. Онда 
министрге заңнамалық жобаларды алдын ала қарайтын сайланбалы өкілдік 
мекеме, яғни халықтың сеніміне ие боп сайланып келетін өкілдерден 
Мемлекеттік Дума құру жайында заң жасау тапсырған. Сонымен бірге, сол 
күні Правительствующий (билік етуші) сенатқа жолдаған жоғары мәртебелі 
пәрменінде «мемлекеттік жағдайластыруды жетілдіруге және халықтың 
берекелі тұрмысын жақсартуға қатысты мәселелер бойынша жеке адамдар 
мен мекемелерден» өз атына түсіп жатқан тілектер мен ұсыныстарды қарап, 
талқылау міндетін Министрлер кеңесіне жүктеуді   бұйырған. Ал 17 сәуірде 
діни ұстанымға еріктілікті жария еткен пәрмен шығарды.) Осылардай 
биік дәрежелі пұрсаттар жасалуына орай жер-жерде жиындар өтті,  жұрт 
өздерінің мұң-мұқтаждықтарын айтып, тілектерін білдірген петицияларын 
үкіметке жолдап жатты. 

Бұл науқанға Әлихан Бөкейханов пен оның пікірлестері үлкен мән 
бере қарады. Патша үкіметі атына өздері дайындаған тілек-хаттың Дала 
өлкесіндегі халық көп жиналатын жәрмеңкелердің бірінде талқыланып, 
жұртшылықтан кең қолдау табуын ұйымдастырды. Петицияда тағдыры 
Ресеймен қосақталған қазақ елінде жүргізіліп жатқан  орыстандыру 
саясаты талданды, қазақтардың діни-рухани істеріне көрсетіліп жүрген зор 
қыспақ мысалдар келтіріле отырып атап айтылды. Халықтың экономикалық 
жағдайын түзеуге, қазіргі тұрмыс ахуалын көтеруге мүмкіндік беру үшін 
жасалуға тиіс шараларды, олардың ішінде қазақ халқының мүдделерін 
күйттеп, құқтарын қорғау мақсатымен «орыстың заң шығару жиналысына» 
қазақ депутаттарын қатыстыру керектігін де қосып,  үкімет алдына 
қойылатын талаптар он бір тармаққа түйіндеп жазылды. Сосын революция 
қуат берген ұлттық қозғалыстың бағдарламасы іспеттенген бұл тілек-хат 
көпшілік назарына ұсынылды. Қоянды жәрмеңкесі жұмыс істеген маусым 
айы бойы жұртшылық арасында талқыланып, қолдау тауып жатты. Ақыры, 
14,5 мың адам қоштаған (хат танитыны қолын қойған, сауаты ашылмағаны 
бармағын басқан) петиция әзір болды. Бірақ оны Қарқаралы поштасы 
қабылдамады да,үлкен қиыншылықпен, Дала өлкесінен тысқары қаладағы 
пошта арқылы  патшалық астанасына жіберілді.            

1905 жылғы 6 тамызда ІІ Николайдың Ресейде Мемлекеттік Дума 
құрылатынын әйгілеген манифесі өмірге келеді. Сонымен бірге Думаға 
депутаттар сайлауын өткізу ережесі де жарияланды. Бірақ бұл жұртшылықты 
сонша қуанта қоймады. Император бекіткен құжат ішкі істер министрінің 
қолынан шыққандықтан, соның атымен «Булыгин Думасы» атанып кетті. 
Заң шығарушылық емес, кеңесшілік рөл ғана атқармақ Мемдума, халық 
ереуілдерге шығып, қатты наразылық білдіргендіктен, шақырылмаған 
күйі қалды. Ақыры, «революцияны резолюциямен алмастырудың» кезекті 
бір әдісі іске қосылып, патшаның «17 қазан манифесі» дүниеге келді. 
Мұнда оның «Мемлекеттік Думаны құру туралы» 6 тамызда қол қойған 
манифесімен сабақтастырылып, парламенттің жаңаша тағайындалатыны 
айтылды, заң шығарушы мекемеге халықтың лайықты адамдарының 
сайлануына жол ашылатыны, Дума мақұлдамайынша бірде-бір заңның 
күшіне енбейтіні мәлімделді. Сондай-ақ, 1905 жылғы 17 қазанда шыққан 
осынау Манифест саяси құқтар мен еркіндіктерді жария етіп, ел игілігіне 
ұсынды. Яғни бұл құжатта халыққа сөз бостандығы, ар-ождан бостандығы, 
жиналыс жасау еркіндігі, одақтарға бірігу еркіндігі және жеке тұлғаның 
қол сұғуға болмайтын дербестігі қамтамасыз етіледі деп уәде етілді. 

Озық ойлы зиялылар осы манифест империяда бостандық күнінің 
туғанын паш етті деп санады. «17 қазан манифесін» барша қазақ зиялылары, 
олар арқылы қалың бұқара шын шаттанып қарсы алды. Манифест Омбыға 
жеткен бойда Әлихан Нұрмұхамедұлы мен оның серіктері қазақ даласындағы 
қалаларға телеграммалар жолдап, барлық халыққа патша ағзам тарапынан 
сыйланған жаңа құқтар жайында хабарлады. «Біз өзіміздің тілшілеріміздің 
бәрінен қуанған телеграммалар алдық, – дейді Бөкейханов. – Жеке бастың 
дербестігі мен ождан бостандығы жөніндегі уәде қазақтарға айрықша әсер 

етті. Бұлар – орыстандыру саясатының тұрпайы агенттері төпеген тұрақты 
соққыны ұдайы бастан кешіп келе жатқан, тап сол саясат салдарынан мешіт, 
медреселері жабылып, кітапханалары қонфискеленіп, діни ожданы езіліп 
отырған қазақтарға өте-мөте түсінікті еді». 

Әлихан Бөкейхановтың мақалаларынан 1905 жылғы қазақ қауымының, 
оның көкірегі ояу, көзі ашық бөлігінің ойы мен әрекетін айқын 
аңғарасың. «17 қазан манифесі» жария болысымен Омбыда тұратын 
қазақ интеллигенттері оны тездетіп  қазақ тіліне аударды да, жергілікті 
газеттердің цензоры боп табылатын вице-губернатордың рұқсатымен 10 
мың дана етіп бастырып, ауыл-ауылға жөнелтті.  «Қазақтардың шапшаң 
қозғалатындығының арқасында манифест қысқа мерзім ішінде күллі далаға 
тарап үлгерді. Барлық жерде қазақтар үлкенді-кішілі съездерге жиналды, 
манифесті оқыды, түсініктемелер жасады. Мемлекеттік думаға болашақта 
сайлау жүргізу мәселелерін талқылады. Ең алыс болыстардан қазақтар 
қыр қалаларына топ-тобымен аттанды, онда азаматтар өткізіп жатқан 
қала митингілеріне қатысты. Орыс, татар, өзбек пен қазақтар туысқан бір 
отбасына тоғысты. Бұл бір ешқашан ешкім көрмеген тамаша уақыт болған 
еді», – деп жазды Әлихан Нұрмұхамедұлы «Бірінші Мемлекеттік думаның он 
жылдығына» жинағына енген «Дала өлкесіндегі сайлау» атты мақаласында.  
Ел-жұрт бостандық күні туғанын сезінді. Бөкейхановтың жазуынша, күллі 
зиялылар, басқа да еті тірі адамдар үгіт-насихат жұмысына білек сыбана 
кірісті. Жұрт алдында сөйлеген шешендер полицияны бет-жүзіне қарамай 
аяусыз сынады. Ескі режимді баршасы ойланбастан, қорықпастан сын 
садағына алды. Бұрындары ойларына келгенін істеп жүрген құдіретті 
жергілікті әкімшіліктің қызметін қатардағы адамдардың осынша  
мейірімсіздікпен сынағанына ауылдардан ат терлетіп келген қазақтар 
тұңғыш рет куә болды. Кешегі қаһарлы өкімет төрелерінің көп халық 
жиналған митингілерде үнсіз сүмірейіп тұрғанын таңырқай назарлады.   

Алайда жер-жердегі патша әкімшіліктері «17 қазан манифесін» 
халықтан барынша жасыруға тырысқан еді, сондықтан да жаңа толқулар 
бой көрсетті. 1905 жылдың күзінде Қарқаралыда үйездік кеңсе алдында 
қалың ел қатысқан үлкен жиын өтті. Соңы көше-көшені ұрандата аралаған 
ірі демонстрацияға ұласты. Сол митингіге, Әлихан Бөкейхановтың 
анықтамасына қарағанда –  «қаражүздікшілермен қызметтес болғысы 

түрмесіне отырғызады. Содан жандарм 
басқармасы оны тергеусіз, сотсыз төрт 
айға жуық абақтыда ұстайды. Өйткені 
осынау үкіметке сенімсіз, ойы бөтен, 
бұратаналар ішінде беделі зор тұлғаны 
Мемлекеттік думаға депутат  сайлау 
науқанынан оқшаулау мақсат етілген еді.  
Алайда патша түрмесі ұлттық қозғалыс 
серкесінің халық арасындағы абыройын 
арттыра түсті. Ел-жұрт оны сырттай-
ақ бір болыстан выборщик (сайлауға 
қатысу үшін бір қауым ел атынан таңдап 
жіберілген өкіл)  етіп сайлады. Сол 
себепті, қанша қаламағанмен, патша 
әкімшілігі Әлихан Нұрмұхамедұлы 
Бөкейхановты 1906 жылғы 30 сәуірде 
түрмеден шығарды. Ал маусым айының 
басында Семейде өткен выборщиктер жиналысы оны Мемлекеттік думаға 
депутат етіп сайлады...

ХАЛЫҚ БОСТАНДЫҒЫ ПАРТИЯСЫ 
ҰСТАНЫМЫМЕН ҮЙЛЕСТІКТЕ 

Мемлекеттік дума жұмысына қатысу үшін Санкт-Петербургке жүрер 
қарсаңда,1906 жылғы 21 маусымда, Бөкейханов Семейдің қалың 
жұртшылығымен кездесіп, сөз сөйледі.  Сөзінде ол жыл басында өткен 
екінші съезінде «Халық бостандығы партиясы» делінетінқосалқы аталым 
алған кадеттер партиясының бағдарламасын тарқата айтты, осы саяси 
ұйымның азаттық үшін күрестегі маңызды орынына көптің назарын 
аударды. Өйткені өзінің күллі саяси қызметін Әлихан Нұрмұхамедұлы кадет 
партиясының ұстанымы ауқымында жүргізгенді жөн көретін. 

Ол империя астанасына алып-ұшып жеткенде, Таврия сарайында 
дуылдаған дебаттар кенеттен тоқтатылар сәт те тақалған еді. Жұмысын 
қазақ даласындағы сайлау науқаны басталардан бұрын, 1906 жылғы 27 
сәуірде бастаған Думада патша үкіметіне жақпайтын мәселелер қаралып, 
шын мәніндегі революциялық шешімдер қабылдана бастаған. Сондықтан да 
72 күн жұмыс істеп, 40 пленарлық мәжіліс, комиссиялардың 18 отырысын 
өткізген, министрлерге 261 депутаттық сұрау салу жолдаған І Мемдуманы 
император  «қоғамға тыныштық әкелудің орнына аласапырандықты 
тұтатып отыр» деген желеумен 1906 жылғы 8 шілдеде арнайы манифест 
шығарып, тарқатып жіберді. Патша пәрменіне бірінші кезекте кадет 
депутаттар қарсылық білдірді. Оларды Думадағы мұсылмандар фракциясы 
да қолдады. Фракция жетекшілерінің бірі, башқұрт арасынан сайланған 
қазақ депутаты Сәлімгерей Жантөрин мен Питерге соның алдында ғана 
келген Әлихан Бөкейхановты осы наразы топтың Выборгта түскен суретінен 
көруге болады.   Олар мұнда үкімет тарапынан рұқсат етілмей екі күн бойы 
өткен жиналыста қабылданған «Халыққа халық өкілдерінен» деп аталатын, 
ел тұрғындарын түрлі салық төлеуден бастарту жолымен үкіметке пассивті 
қарсылық көрсетуге шақырған үндеуге қол қойған еді.  

Осы «Выборг үндеуіне» қол қоюшылар үстінен үлкен сот үдерісі 
жүргізіліп, бәріне үш айдан түрмеге отыру жазасы кесілді.  Сөйтіп, істі 
болғандар қатарында өзін де сайлану құқынан айрылдым деп санаған 
Бөкейханов ІІ Мемдумаға депутат таңдап сайлау науқанына қатыса 
алмайтындықтан, Семей қазақтары арасынан лайықты кандидатура 
белгілеуге атсалысты. Революциялық сипатын өзгертпеуі салдарынан ІІ 
Мемлекеттік дума да 1907 жылғы 3 маусымда қуылғаннан кейін, «Выборг 
үндеуіне» қол қойғаны үшін өзіне Санкт-Петербург сот палатасы төтенше 
мәжілісінің үкімімен кесілген жазасын өтеуге, 1908 жылдың басында Семей 
абақтысына түсті. 

Босанғаннан соң астанаға барып, біраз уақыт кадеттер басылымында 
қызмет атқарды. Бірінші орыс революциясы жылдарында Ресейге қайта 
оралған масондар ложасына қабылданды. (Революция тарихын зерттеуші 
шыншыл бас маман ретінде мойындалған, «ХХ ғасырдың басындағы орыс 
саяси масондығы» (1996) монографиясын жазған профессор В.И. Старцевтің 
«Француз рәсімі және «Ресей халықтарының Ұлы Шығысы» ложаларына 
тіркелген орыс саяси масондарының тізімінде» 23-ші ретпен «Букейханов 
Алихан Нурмагометович» тұр.) 1909 жылдан Самарада, сондағы Дон 
егіншілік банкінің бөлімшесінде жұмыс істеді. Халық бостандығы (кадеттер) 
партиясының Самара комитетіне енді, осындағы масондар тобында жетекші 
орын алып жүрді. Бір-екі жыл эсерлер партиясы қатарында болды. Кадет 
әрі масон ретінде, демократиялық реформаларды насихаттау мақсатымен 
құрылған саяси білімдер үйірмесі жұмысына қатысып тұрды. 

Осы жылдары Бөкейханов «Қазақтар» атты іргелі еңбегін жазды (І910 
жылы Санкт-Петербургте шыққан «Қазіргі мемлекеттердегі ұлттық қозғалыс 
түрлері» атты жинаққа енген.) Бұл еңбегінде ол қазақтар тұратын Қазақ 
және Түркістан өлкелері мен Астрахан губерниясының ұлттық құрамына 
демографиялық талдау жүргізе келіп, «қазақтардың шаруашылық тіршілігі 
– малына жаятын жер және суаратын өзен-көл іздеумен үнемі қоныс 
аударып, бір орында тұрақтамайтын жартылай жабайы көшпендінің 
қарабайыр экономикасын көрсететін қарапайым формулаға сыймайды» 
деген байлам жасайды. Таза көшпенді мал шаруашылығын аралас, 
егіншілік-малшылық шаруашылықтардың алмастыра бастағанын нақты 
цифрлармен дәлелдейді. Қазақ және крестьян бюджеттерін, олардың 
табыстарының түрлерін талдайды. Әр жылдың екі-төрт айын ғана  жайлауда 
өткізіп, негізінен қыстауда отырықшылықпен күнелтетін қазақтардың 
шаруашылығындағы тыныс-тіршілік жайын қарастырады. Олардың өмірінде 
әртүрлі жайылым, қорық, жазғы қотандардың қандай орын алатынын бай 
мәліметтермен өрнектеп көрсетеді.  Сөйтіп қазақ халқы ішінде түзілген 
әлеуметтік-шаруашылық құрылымды оқырман алдына білгірлікпен, көрнекі 
түрде жайып салады. Осынау ғылыми очеркінде  қазақ даласындағы саяси 
құрылыстың мән-жайын, қазақтар арасындағы саяси-мәдени ахуалды 
таныстыра отырып, Әлихан Нұрмұхамедұлы патша үкіметінің әрі қанап, әрі 
ұлтаралық араздықты қоздыратын отарлау және орыстандыру саясатын 
түрлі мысалдармен қанын ағыза әшкере етеді. Сондай-ақ қазақтардың ұлт 
азаттығын аңсап шындап ояна бастағанын, ұлт қозғалысын дамытудағы 
саяси белсенділігін көрсететін маңызды деректер келтіреді.  1907 жылғы 
ІІ Мемлекеттік думаны қуып, сайлаудың жаңа тәртібін жария еткен заңның 
(«3 маусым төңкерісінің») «төрт жарым миллиондық қазақ халқын сайлау 
құқтарынан айырғанын» айта келе, қазақтың жер-суын зорлықпен тартып 
алған үкімет енді Мемлекеттік думада осы халықтың өкілдері де отыруын 
артық көрді деген жұмсақ түйін жасайды. 

Оның мұндай сыпайы ескертпесінің астарында қазақ халқына 
парламенттік жолмен қандай да бір пайда тигізу үміті үзілмегендігі жатқан. 
Шынында да, ол қазақ зиялыларымен бірге ІІІ және ІV Мемдумалардың 
конституцияшыл-демократтар (халық бостандығы) партиясы мен мұсылман 
фракциялары жұмыстарына мақсаткерлікпен атсалысып тұрды.  

                              ҰЛТ МҮДДЕСІН КӨЗДЕУ
Самарада тұрған жылдары Әлихан Нұрмұхамедұлы қазақ даласымен 

байланысын үзген жоқ. Орынборда 1913 жылдан жарық көре  бастаған 
«Қазақ» газетін шығаруда Ахмет Байтұрсынов пен Міржақып Дулатовқа 
рухани демеу көрсетіп, газетке тұрақты идеялық жетекшілік жасады. 
1914 жылы Семей облысы қазақтарының тапсыруымен Мәскеуде өткен 
мұсылмандар съезіне қатысты.  Съезде қазақ тіршілігіне байланысты 
өзіндік пікірін аян етті, түйгендерін «Қазаққа» дүниежүзілік соғыс 
басталғанға дейін жазып тұрды. Жалпы, Әлихан Нұрмұхамедұлы қазақтың 
рухани және әлеуметтік мәселелерін көтерген сан алуан мақаланы 
ғасырдың бастапқы жылдарында орыс басылымдарына да беріп тұрған.  
Ол орыс оқырмандарына ұлы Абайдың өмірбаяны мен поэзиясын бірінші 
боп 1905 жылы таныстырған. Ал қазақ газет-журналдары беттерінде саяси 
және экономикалық тіршіліктің қилы өзекті мәселелерін қозғай отырып, 
орыс интеллигенциясын толғантып жүрген озық ойларды аударып жария 
етіп жүрген.  

келмегендіктен бостандық күндері доғарысқа шыққан» мировой судья 
(негізінен ұсақ басбұзарлық және азаматтық істерді қарайтын судья), 
шешендігі мен қоғамдық-саяси белсенділігі арқасында жұртқа тез танымал 
болған Жақып Ақпаев қатысты. Бұл оқиғаны Қарқаралы үйезінің бастығы 
Омбыға, Дала генерал-губернаторы кеңсесіне жолдаған ақпарында  «бүлік», 
«тәртіпсіздік» деп бағалап, бұратаналарды жуасыту үшін көмекке әскери 
жасақ жіберілуін сұрады. Патша чиновнигінің осынау арандатушылыққа 
тұнған жәдігөйлігін  Әлихан Бөкейханов «Степной край» газеті бетінде: 
«Қазақ халқын білмейтін, оның, өкінішке қарай, сатрапияға айналдырылған 
даласын білмейтін қылмыскер адамдар ғана осынша жеңілтек ой пішеді! 
Оссовскийдің әлдеқандай «бүлік» жөніндегі донесениесі – шып-шылғи 
өтірік», – дей келіп, халықтан Мемлекеттік тәртіпті жетілдіру жайындағы 
манифесті (патшаның 17 октябрьдегі манифесін) жасыруға тырысқан, 
одан толқулар сырын бұрмалаған патша әкімінің жымысқы әрекетін 
батыл әшкереледі. Қазақтардың Ресейдегі бостандық үшін алысқан 
күрескерлердің ардақты есімдерін әзірге білмейтінін, бірақ олардың 
Пестель сынды дарға асылған декабристерден бастап, Шлиссельбург 
қамалының  қазіргі таңдағы тұтқындарына шейінгі азаткерлерді ұзамай-ақ 
танып-біліп алатынын, яғни олардың да алып империяны шайқай бастаған 
революциялық қозғалыстың белсенді қатысушысы болатынын сенімді түрде 
жария етті. «Әміршіл құрылыстың қабіршілері, қылмыстарыңды көбейте 
бермеңдер! Сендердің күндерің таусылып келеді. Сендермен біз орыстың 
өкілетті жиналысында есеп айырысамыз!» – деген сөздермен, қалтылдап 
тұрған жүйе қызметшілеріне қаһарлы ескерту жасады.  

Қазақ арасындағы бірінші орыс революциясы оятқан жаңа 
тұрпатты саяси қозғалысты жандандыруға Бөкейханов осындай уытты 
публицистикалық мақалаларымен әрдайым қызу атсалысып жүрді. 
Жоғарыда аталған Қарқаралы демонстрациясына орай Омбыдан шығуы 
ықтимал жазалаушы экспедицияның жасақталмауына ол мерзімдік 
басылымдар арқылы тиісті қоғамдық пікір туғызу, сондай-ақ, земство 
съезінің Мәскеудегі бюросын хабардар ету жолымен ықпал етті. «Бостандық 
күндерінде» түрлі жиындардың шақырылуына ұйытқы болып, жұмыстарына 
қатысып жүрді. Земство және қала қайраткерлерінің қарашада өткен 
Мәскеу съезіне барып, «4,5 миллиондық қазақ халқы атынан» патшалық 
режимнің қылмыстарын әшкерелеген сөз сөйледі. Бес қазақ облысынан 
келген өкілдермен Орал қаласында бас қосып, ұлттық саяси партия құру 
жайын ақылдасты. Тәжірибелі қоғам қайраткері, қаламы жүйрік публицист, 
белгілі ғалым адамның осынша белсенділікпен саяси жұмыстар жүргізуі 
жандармерия назарынан тыс қалмады, оның жүрген-тұрған ізін аңдып, 
қауіпті тұлға ретінде ұдайы бақылауда ұстады.

 Әлихан Бөкейханов жұмысына қатысып жүретін земство одағы 
қайраткерлерінің мұрындық болуымен, 1905 жылдың 12–18 қазанында 
Санкт-Петербургте өткен құрылтайшы съезде жаңа саяси партия – 
конституционалист-демократтар (кадеттер) партиясы шаңырақ көтерген. 
Бұл оқиға әйгілі «17 қазан манифесінің»дүниеге келуіментұспа-тұс 
орын алды. Одан, патша сол жылғы 11 желтоқсанда шығарған жаңа  
пәрменімен 6 тамызда қабылданған «Мемлекеттік Дума сайлауы туралы 
ережені» өзгертіп, қосымша ережелер бекітті. Бұл «17 қазан манифесін» 
дамыту орайында жасалды.Қазақтардың да Мемдумаға депутат болып 
сайлануына заңды мүмкіндік туды. Ұлт зиялылары жер-жерде осынау 
жаңа жағдайды ұтымды пайдалану жайын бас қосып ақылдасуды қолға 
алған. Сондай мақсатпен Семейде ашылмақ облыстық съезге бара жатқан 
жолында Бөкейхановтыжандармерия қолға түсіреді. 1906 жылғы 8 
қаңтарда Ямышево поселкесінде (Тұзқалада) тұтқындайды да, Павлодар Жалғасы бар

ТАНЫМ Үш қоңыр

(Жалғасы бар)

�АЗА�  �АСІРЕТІЖер бар да оны өңдеп, өнім жинау бар. Бұл жұмыстың жемісті жүргізілуі 
шаруашылық құрал-сайманына, оның сапасына байланысты. Жерді ағаш 
соқамен тырнауға да, темір соқамен қыртысын қайыра жыртуға да болады. 
Сөз жоқ, соңғысына егін жақсы шығады. Сол сияқты, көкорай шалғынды 
белорақпен ору қандай? Қосарлап жегілген ат, өгіз, түйелерін ысқыртып 
айдап, машина орақпен шабу қандай? Егінді қол орақпен орып баулауға 
да, лобогрейкамен шауып шөмелелеп кетуге де болады. Оны бастырудың 
да жөні басқа. Біреу ат, өгіздің тұяғымен бастырса, біреу молотилканы 
зіркілдетіп істетіп қояды. Бір сөзбен айтқанда, кімнің құрал-сайманы 
сапалы да өнімді, әрі жеткілікті болса соның ісі өнімді, жерден алар жемісі 
де мол болмақ.

Петр Григорьевич түземдік шаруалар мен орыс крестьяндарының 
ауылшаруашылық құрал-сайманмен жабдықталу жайын салыстырып, 
окушыларының алдына жайып салған. Келгінбай крестьяндарда сол 
заманғы құрал-саймандардың бәрі дерлік бар. Қамтамасыз ету деңгейі 
өзбек, қазақ шаруаларымен салыстырғанда алты есе жоғары. Кімнің жерге 
қаншалықты күш жұмсап, одан қаншалықты өнім алатынын осыған қарап-
ақ біле беріңіз.

Айырмашылық аз емес – алты есе. Шаруашылықты ұқсатуға келгенде 
крестьян күшті де, диқан мен шаруа соншалықты әлсіз. Қара шекпен 
жаратылысында шаруақор бопты да, диқан мен шаруа әу бастан былжыр, 
икемсіз, берекесіз болғаны ма? Әлде Ішкі Ресейден шұбырғандар соншалық 
құрал-сайманды өздерімен бірге ала келді ме екен?

Өзбектер мен қазақтарды, басқа да ұлттарды шаруаға қырсыз деп 
кінәлауға болмайды. Келгінбайлардан бір артықшылығы, арақ ішіп мас 
болып, есінен айрылып қалу дегенді білмейді. Бір кемшілігі: отаршыл өкімет 
тарапынан көретін жанашырлық, қамқорлық атымен жоқ. Оның есесіне 
жерін тартып алу, арықтарын тартып алып сусыз қалдыру, салық салып, 
алым алу сияқты зорлық-зомбылығы бастан асып жатады. Келгінбайлардың 
бірде-бірі соқа, тырмасын, молотилка, машина орағын арбасына тиеп 
әкелген жоқ. Келген жерінде бәрін сатып алу үшін өкімет жәрдем берді. Үй 
сатып алуы үшін де қажетті көмек көрсетті. Сөйткен мұжық тез-ақ тыңайып, 
шекесінен қарап шыға келмей қайтушы еді. Олардың өлдім-талдым деп осы 
маңға зорға жеткені жөнінде жоғарыда айтылған. Оны қайталамасам да 
болады.

Петр Григорьевичтің кітабындағы деректерге қарағанда, Жетісу 
облысындағы орыстардың жері қазақтардың егіндік жерімен салыстырғанда 
екі жарым еседен он жарым есеге дейін артық екен. Шөл және шөлейт 
далада егіндік жер атымен жоқ. Сондыктан да олардың малы көп болуы 
мүмкін ғой. Кітапта келтірілген деректердің айтары мүлдем басқа. Құнарлы 
жерінен айрылып қалғандықтан егіншілікпен шындап айналыса алмаған 
байғұстар мал өсіру жөнінде де крестьяндардан озып кете алмапты. Сол 
жылдары Жетісу облысында орыстардың әрбір үйінде орта есеппен 25,2 мал 
болған. Оны ірі қараға айналдырғанда 11,3 малдан келеді екен. Қазақтарда 
малдың жалпы саны келгінбайлардың малымен салыстырғанда бір жарым-
үш еседей артык. Сол малды ірі қараға айналдырғанда бұл артықшылық 
күрт азайып қалады. Сөз жалаң болмауы үшін деректерге жүгінейік. Лепсі 
үйезі бойынша орта есеп¬пен әрбір үйде 39,11 мал болған. Оны ірі қараға 
айнал¬дырғанда 11,98-ден келеді. Осы ретпен алғанда Қапал үйезіндегі 
мал саны 51,57 және 14,61; Жаркент үйезінде 78.18 және 20, 15; Верный 
үйезінде 58,19 және 16,07 болып келеді. Көріп отырғанымыздай, Лепсі 
үйезінде әрбір қазақ үйіндегі орташа мал саны орыстардың малымен 
шамалас. Басқа үйездерде де қазақ малы санының артықшылығы ауыз 
толтырып айтуға тұрмайтындай аз. Петр Григорьевич құнарлы жерді тегін 
алып, шаруасы оңалған орыс адамдарының тұрмыс дәрежесі қаншалықты 
жоғары екенін осылай дәлелдеген. Оларда егіндік жер мол. Жер емшегін 
еміп астыққа кенелген. Қазақ байғұста егіндік жер де жоқ, егіншілік кәсіп 
те жоққа есеп. Мал емшегін еміп қала берген. Малдың еті мен сүті, терісі 
мен түгінен бөтен табысы жоқ. Отаршыл өкімет олардың аузынан жер 
емшегін жұлып алған да, емізбей қор қылған.

Зерттеу қорытындысында жас ғалым мынадай тоқтамға келген: Бұл 
мәліметтердің бәрі орыс қоныс аударушыларының байлығы түземдіктерден 
әлдеқайда артық екенін көрсетеді. Ол кәдімгі ауқатты мұжық болды. Үкімет 
қойған мақсаты орындалды (56-бет).

Орындалғанда қандай! Патша үкіметі қоныс аударушы қара 
шекпендерді байыту үшін не істемеді. Байырғы тұрғындардың жерін, 
суын тартып әпергені аз болғандай, оларды кәдімгі соғыс құралы – 
винтовкамен қаруландырып қаһарлы күшке айналдырды. Бұл отты қару 

Ахмет Байтұрсынұлының татар тіліндегі мақаласы табылды. Бұл 
сүйінші хабарды «Егемен Қазақстан» газетінің бүгінгі етжеңді санында 
Л.Н.Гумилев атындағы Еуразия ұлттық университетінің профессоры, 
филология ғылымдарының докторы Жантас Жақыпов баяндаған.

«Жақында Қазан қаласына ғылыми іссапармен барып қуанышқа 
кенелдім. Татарстанның «Біздин юл» (Біздің жол) журналының 1928 жылғы 
2-санынан Ахмет Байтұрсынұлының төмендегі мақаласы табылды! Бұл 
еңбек Қазақстандағы библиографиялардан ұшыраспап еді.

Мақала кейіпкері - татар арасында біздің алашшылдармен пікірлес 
болған қайраткер, ұлтшылдығы үшін құрбан болған, совет ұлттарының 
латын әрпіне көшуіне қарсы болып Ахмет Байтұрсынұлын қолдаған, 
түркі халықтарының бірлігі жолында қызмет қылған ойшыл, жазушы, 
ғалым, журналшы (жоғарыдағы журналдың редакторы болған) Ғалымжан 
Ибраһимов болғанмен, мұнда түркі халықтарының руханиятының тағдыры 
таразыланады. Мазмұнын, маңызын оқырман өзі бағалар. Мақала, бәлкім, 
қазақ тілінде жазылып, редакция татар тіліне аударған болар. Мақала 
араб негізді жазумен татар тілінде жарияланған, кирилл жазуына түсіріп, 
қазақшаладық. Сол мақала мәтінін және мақаланың сканерленген 
көшірмесін газетке беріп отырмын.

Кітапхананың сирек қорына жол ашып берген татар ғалымы Ким 
Минуллинге, татар тіліндегі мәтінді түзуге көмектескен татар ғалымы Илһам 
Гумеровке алғыс білдіремін.

Ғұламаларымыздың жазған бір әрпін де ескерусіз қалдырмай кейінгі 
ұрпаққа жеткізіп кетсек, арман жоқ!», - деп жазады мақаласында автор.

Ғалымжан Ибраһимов , түркi-татар ойшысы, түркi-татар бiлгiрI, түркi-
татар жазушысы:

Мәдениет жолында артта қалған елдің алға шығып, көзге көрінерлік 
адамдары саусақпен ғана санарлық болады. Бұл - бір. Екіншіден, ондай 
адамдардың өз халқынан арттырып, ісінің нәтижесін шетке шығарарлықтары 
да аз болады.

Жырақта, далада, жатқан біз - қазақ туғандарының көзіне Ғалымжан 
жолдас көптен түскен бір азамат, оның істеген істері, ойлаған пікірлері 
татар мұхитынан шетке шығып, бізге де асқан бір кісі. Сондықтан оның 20 
жылдық пікір, тіл қызметін еске алып, оған құрмет көрсетіп, өз халқы той 
қылып жатқанда, біз де бір-екі ауыз сөз айтуға тиістіміз деп таптық.

Ең әуелі мынаны айту керек: бір халық екінші халыққа түрлі жағымен 
жақындасады, түрлі жақтан байланысады, жалғанады, қандай халық болса 
да бірінің мәдениетінен бірі пайдаланып, бірінен бірі өрнек көріп, үлгі 
алып алға басқаны мәдениет тарихынан белгілі. Сол бірінен бірі үлгі алып 
пайдалану екі халық арасында тұрмыс жағынан, ғұрып-ғадет жағынан, тіл 
жағынан жақындық болумен де бек нық байланған. Сондай жақындық 
болғанда ғана бірінен бірі пайдалану жеңіл болады, - ондай жақындық 
болмаса, пайдалану аз болады.

Сол каноннан түркі халықтары да құтыла алмаған һәм құтыла алмайды 
да. Бірақ бұлардың арасы жақын болғандықтан «оң қол бергенді 
солы білмей» қалып, өз араларындағы ықпал-әсер сезілмей қалады. 
Мысалға біздің қазақ халқын алсақ, маңындағы халықтан әрқайсының 
жақындығына қарай пайдаланғаны көрініп тұрады. Қазақтың маңындағы 
халықтың ең мәдениеттісі неміс, онан соңғысы орыс, оның артында татар 
мен өзбек тұрады. Қазақ халқы солардың мәдениетінен пайдаланғанда 

Ортаазиялықтарды корқытып-үркітіп, қонысынан қуу, жер көлемін жылдан 
жылға көбейту үшін пайдаланылды. Ресейден көшіп келіп қоныстанғаны 
үшін бірнеше жыл бойы салық төлеуден босатылған, өкімет тарапынан 
қажетті көмек алған, бәрінен бұрын құнарлы жерге ие болған, қолында 
айбарлы қаруы бар мұжықтар байымағанда кім байысын? Жерінен 
айрылып кедейленген түркілерді есігіне салып қойып, иегін көтеріп жұмсап 
отыратынды шығарды. Егін егіп, оны жинау да, шөпті шауып, оны тасу да, 
малды бағу да көбінесе сол жалшылардың мойнына артылды. Кітаптағы 
деректерге қарағанда, Жетісу облысының орыстары үй басы орта есеппен 
3-11,5 адам жалшы ұстаған. Жалшылары орыс емес, әрине. Жергілікті 
халықтың жоқ-жұқаналары ғой баяғы. Бай мұжықтар оларға жұмысты көп 
істеткен. Ақыны мейлінше аз төлеп, дәулетін арттыра түскен. Түркілердің 
ақ, адал еңбегі келгінбайларды байыған үстіне байыта түскен.

Жоқ байымақ бұл күнде адал еңбек, 
Біреу байыса біреулер кедейленбек. 
Кімде-кім тез байыса қолына ағып, 
Кім кедей болса соның малы кемімек,–
деп ұлы ақын Сұлтанмахмұт осындайды айтса керек.
«Орыс  мұжығы, – деп  жазған  автор. – Орта Азияда ссылай, түземдіктердің 

жерін тартып алушы жатжұрттықтар ғана  емес, сонымен қатар  ол жалшы 
еңбегін қанайтын кәдімгі капиталист болып алды. (61-бет).

Бұл кітапты кезінде қанша адам оқып, қаншалықты тағылым алды? 
Орта азиялық түркі тілдес халықтардың тілдеріне аударылды ма, жоқ па? 
Оған қазір жауап беру қиын. Бір анығы: кезінде қазақ тіліне аударылған 
жоқ. Отызыншы    жылдардың ақырына таман авторы сталиншілердің 
темір шеңгеліне ілінді де, талай жылдар бойы тас қапаста отырып, 
каторгалық жұмыста жүрді. Ғылыми-зерттеу жұмыстары жеткен жерінде 
тоқтап қалды. Автор «халық жауы» болған соң, оның кітаптары, жалпы 
ғылыми жұмыс атаулысының бәрі зиянды болып шығады да. «Вооружение 

– «Қанаушыларды қарулан дыру» деп 
аталады. Ғылыми табыс, тапқырлық деп 
осындай батыл тұжы рымды айту ләзім. 
Империялық өкімет Орта азия лық түркі 
тұқымдас халық тардың құнарлы жерін, 
нәрлі суын өздерінің ғана емес, үрім-
бұтақ, зәу за тының ырыздығын тартыл 
алып бір сорлатып еді. Алған сайын 
ашыла түсетін, тоюды, тоқтауды білмейтін 
аранына құю үшін ауыр салық салып екі 
сорлатты. Әскерлердің, үлкенді-кішілі 
шенеуніктердің жол шығынын мойнына 
артып тағы сорлатты. Осының бәрі аз 
екен. Қаруланып алған қара шекпендер 
көршілес түземдіктерді жерінен қуып 
шығып, «малың егінімді, шабындығымды 
бүлдірді» деп ауыр айып тағып, тагы сорлатты. Орыс басқыншыларынан 
көрген осынша қорлығына шыдай алмаған халықтың ашу-ызасы қазандай 
қайнады. Құр жұдырық, мықтағанда сойыл, шоқпардан бөтен қаруы 
жок байғұстар үйретілген әскері бар империялық өкіметке қарсы шығу 
былай тұрсын, талтүсте жиналып келіп жерін басып ала беретін жезайыр 
винтовкалы келгінбай кресть-яңдардың өзімен белдесуге бата алмады. 
Жерінді қорғап бас көтерсең болды, сөзіміздің басында баяндағанымыздай, 
әндіжаңдық Жұмақұл, Асылбек, Көнекбай, Тепей, Тақтан сияқты бір-бір 
окпен аттандырмасына кім кепіл? Қара шекпендер обал, сауап дегенді, 
аяушылықты білмейтінін іс жүзінде көрсетіп-ақ бақты ғой. П.Г.Галузо ойын 
былай түйіндейді:

«Күш те, құқық та орыстар жағында, өкімет те соларды қолдады. 
Қазақтарда акиқаттан бөтен қару жоқ. Соны біле тұра қарулы орыстарға 
қарсы қолма-қол төбелеске шығу үшін қаншалықты қаһармандық, барар 
жер, басар тау қалмай тұйыққа тірелу керек десеңізші!» (76-бет). Автор 
кітабында қазақтардың орыс отаршылдығына, қарулы крестьяндарға қарсы 
күреске шығуының киын болғандығын бейнелейтін мысалдар келтірген.

Солардың бірі 1906 жылы Шымкент үйезіндегі Бадам болысында болған 
еді. №2 ауыл қазақтарының жері мен арықтары орыс қоныстанушылары 
үшін бірнеше рет кесіліп алынды. 1906 жылы отаршыл әкімшілік жерді тағы 
да кесіп ала бастағанда ауыл адамдарының шыдамы да таусылды. Генерал-
губернатордың атына айдаған арыздан да жәрдем болмады. Танымал билер 
Қоқай Көкиев пен Иманқұл Төлегенов бас болып жерді межелей бастаған 
кезде қарсылық көрсетуді ұйғарды. Сол үшін тауда той жасап, кеңес құрды. 
Билер және олардың жақтаушылары крестьяндарға жерді бермеуге, 
бұрын келіп қоныстанған орыстарды қуып жіберуге шақырды. Кеңеске 
қатысушылардың бір бөлегі: «Крестьяндардың қолдарында мылтығы бар 
ғой. Олар алыстан атқылап, қазақтарды қойдай қырып тастайды», – деп 
козғалыс көсемдерін тоқтатуға күш салды. Сонда Қоқай Көкиев: «Біз де 
қарусыз емеспіз. Қаладағы татарлар мылтық беретін болды», – деп бір 
айқасып қалу жағында тұрып алды. Қозғалыс үлкен қақтығысқа бармай-
ақ басылып қалды. Қазақтарда отты қару атымен жоқ. Бар сенгені Қоқай 
арнайы дайыңдаттырған 100 шоқпар екен (76-77-беттер).

Келгінбай крестьяндар өкімет тегін берген мылтықты жер үшін жанжал 
кезінде түземдіктерді атып тастап, жарақаттап тойтарыс беру үшін ғана 
емес, еріккен шағында ермек қылып, көңіл көтеру үшін де пайдаланған. 
Оны әлдеқалай далада кездескендерге, селоға келгендерге кезеніп 
үрейлендіруге, қайда қашарын, кайда тығыларын білмей шыбын-шіркей 
болып жалынғандарын көріп күлуге де болады. Гүрс еткізіп аспанға 
атқанда кейбіреулерінің жалп етіп құлай кеткені қандай қызық. Жазатайым 
біреуіне тиіп кетіп, жазым болып жүрсе ше? Ештеңе емес. Мықтағанда 
үкімет өзі берген мылтығын қайтып алар. Сондай еріккендердің бірі, 
Жетісудың келгінбай крестьяны А.Туртов селоның көшесінде бейқам кетіп 
бара жатқан тараншыны құр дәрімен атқан да бетін жаралаған. Ең болмаса 
жазығы болса екен-ау! Жайдан-жай, дәрінің күшін сынап көру үшін ғана 
атса керек. Әрине, өкімет А.Туртовты жазасыз қалдырмаған. Мылтығын 
қайтып алған. П.Г.Галузоның осы кітабында тағы бір еріккен крестьянның 
бейкүнә қазақты атып өлтіргені туралы да айғақ бар.

(Жалғасы. Басы өткен санда)

русских переселенцев в Средней Азии» да солай, тыйым салынған кітаптар 
қатарында ондаған жылдар бойы кітапханалардың түкпірінде тығулы жатты. 
Кітап жарыққа шыққан 1926 жылы одан кейінгі онжылдықта тугандар 
Ресей империясы Орта Азия мен Қазақстанды жаулап алып, отарлағанын 
шала-шарпы ғана біліп қалды. Соғыстан соң дүниеге келген ұрпақ Ресей 
империясы Орта Азия мен Қазақстанға түн түнегін түріп, жарық сәуле 
түсірді деп өсті. Ал Ішкі Ресейден шұбырып келіп, құнарлы жерлерімізге 
қоныстанған қара шекпендер ше? Олар дүниеге жаңа ғана көзін ашқан 
бейкүнә жандарға егін егуді, мал бағуды, үй-қора салуды үйретіп қана 
қоймай, ішкізіп-жегізіп, киіндіріп асыраушы, жарылқаушы болып көрінді. 
Келгінбай крестьяндардың бір қолына күрек, бір қолына винтовка ұстап 
жүріп шаруа істегенін, жергілікті адамдар ұрысып-жанжалдасқан кезде 
олардың бас көтергенін қастап атып, жайратып тастап жайына кете барғанын 
қайдан білсін! Басқаны былай қойғанда, П.Г.Галузоның сөз болып отырған 
кітабы барын Ғайрат Сапарғалиевтің «Карательная политика царизма в 
Казахстане» атты кітабы 1966 жылы жарыққа шыққанда бірен-саран ғалым 
білсе білген шығар. Қалың оқырман қауым білмегені айдан-анық.

Әділін айту керек, П.Г.Галузо шындыққа тура қарап, Ресей өкіметінің 
де, келгінбай крестьяндардың да бет пердесін жұлып тастады. Әрқайсысын 
өз атымен: біріншісін – отаршыл, екіншісін – қанаушы деп атады. Оның 
бұл пікірін Ғайрат Сапарғалиев толықтырьш, нақтылай түсті. Оның 
жоғарыда аталған кітабында келгінбай крестьяндарды қаруландыру 
мәселесіне арналған тақырыпша бар. Ол – «Вооружение  эксплуататоров»  

АХМЕТ БАЙТҰРСЫНҰЛЫНЫҢ ТАТАР ТІЛІНДЕГІ МАҚАЛАСЫ ТАБЫЛДЫ
азынан аз алып, көбінен көп алып пайдаланған жоқ, бәлки, жақындығына 
қарай пайдаланды. Неміс мәдениетінен қазақ, түркі де алған жоқ. Орыс 
мәдениетінен өз еркіменен алғаны - егін себу. Татар мен өзбектен алғаны: 
өзбек қазаққа ишан берді, татар мұғалім берді.

Патша заманында қазаққа мұғалім әзірлеп берген, қазаққа түрки 
танытып, оқуға-жазуға үйреткен татар болды. Патша өкіметі татар мұғалімін 
қазақ арасына жібермеске түрлі шаралар істесе де, оған қарамады, татар 
мұғалімі қазақ ішіне толып кетті.

Орыс татардан көп, оның мәдениеті де татардан күшті еді, учительдері 
неге қазақ арасына шықпады, неге қазаққа оқу-жазу үйретпеді? 
Олардың қазақ ішіне баруына патша өкіметі қарсы болмақ түгілі, баруына 
жәрдемдесер еді. Татар мұғалімін қазақ ішінен қуып бітіре алмай патша 
өкіметінің азаптануының себебі не еді? Оның себебі жоғарыда айтылған 
жақындық еді. Орыс пен қазақтың арасында көршілікті жақындық бар, 
кәсібінің түрінде жақындық бар: екеуі де егін егеді. Кәсібінің түрі жақын 
болғандықтан қазақ орыстан үлгі алып егін егуге үйренді. Онан басқа не 
тілінде, не тұрмысында, не ғұрып-ғадетінде жақындық болмаған соң, орыс 
учителі қазақ тұрмысына орайласа алмады, қазақ тұрмысы орыс учителін өз 
ішіне көптеп тарта алмады.

Мұнан не көреміз? Мұнан көреміз: арасында жақындық бар халық 
біреуі алға басса, басқалары да сонан үлгі алып алға ұмтылады екен, біріне 
бірі ықпал жасайды екен.

Енді осы ықпалды һәм жақындықты үзбеске нендей шаралар бар? 
Мәселе сонда. Жолдың түрлі жаққа қарай таралуы сол жерде. Біреулер 
түркі халықтарының арасы ерекшеленбес үшін тілі бір болу керек дейді. 
Тілі бір болу үшін мәдениеті төмендері өз тілдерін тас¬тап, мәдениеті 
жоғары болғандарының тілін қолданып, сол тілмен оқытып, сол тілмен 
әдебиет тудырсын дейді2. Біреулері түркі халықтарының тілдерін 
бірлестіру, әуелі, мүмкін болатын іс емес, екіншіден, мүмкін болғанда да 
оған көп күш пен көп іс керек, ол ешбір түркі халқының қолынан келмейді, 
мақсат түркі халықтарының бәрін де бір тілде сөйлестіру емес, бірінен бірі 
үлгі алып, мәдениет жолында бірінен бірі пайланарлық ету, ол үшін тілін 
бірлестіргенше, бірінің әдебиетін екіншісі аңдарлық болса жетеді дейді.

Міне, осы мәселеде Ғалымжан жолдас түркі ойшылдарының қай 
тарапында тұрып қазақ көзіне көрінгенін айтып өтпекшімін.

1.     Біз, қазақ халқы, саф қазақ тілінде бас¬па жасап, әдебиетімізді 
тірілткенде, балаларымызды өз тілімізде оқыта бастағанда, татар 
туғандарымыздың ол уақытта алғы саптағыларының көбісі бұл іске қарсы 
болды. Ол уақытта татарша газет-журналдарда бізге қарсы жазылған 
пікірлерге орын берілді. Сол уақытта біздің жолымыздың туралығын айтып, 
біздің ісімізді қолдаған татар азаматтарынан Ғалымжан Ибраһимов пен 
Хасан Ғали болды.

2.     Бірінші түркология құрылтайында жасаған баяндамасы (доклады) 
бойынша Ғалымжан жолдасты қазақтардың тануы басқарақ болды. Мәселе 
- түркі халықтарының қазіргі қолдануда жүрген жазуы мен әрпі мәселесі 
еді. Ғалымжан: «Тілді біріктіру қиын іс, ол қолымыздан келмейді; мәдениет 
қазынасы болған әдебиеттен түркі халықтары ортақ пайдалану үшін тіл 
бір болу керек еді, бірақ олай емес, тіл басқа-басқа. Оны біріктіру мүмкін 
де емес. Солай болған соң, түркі әдебиетін түркі халықтарының бәрінің де 
пайдалануы бөлек, ортақ қазына ету үшін басқа шара іздеу, басқа амал табу 
керек», - деп шықты.

Ол амал, Ғалымжанның 
пікірінше, 1) түркі 
тілдеріндегі барынша 
ортақ нәрселерді 
дұрыстап, ортақ пайдалана 
білуде, 2) түркі тілдерінде 
жоқ нәрселерді жаңадан 
кіргізгенде түркі 
халықтары өзара түсінісіп 
кіргізбек.

Түркі тілдерінде, бір 
жағынан, бірінен бірін 
айыратын ерекшеліктер 
болса, екінші жағынан, 
біріктіретін ерекшеліктер 
де бар дейді Ғалымжан. 
Мәселен, фонетика законы 
бәріне де бір; морфология 
жағынан сөздердің 
түбіріндегі дыбыстарда 
ортақтық бар. Соларды 
тәртіпке салып, ортақ 
пайдаланарлық ету керек. 
Олай ету үшін Ғалымжан 
мынадай негіздерді ұсынады:

а) емледе тек фонетика негізіне сүйенбей, сөздердің туу негізіне де 
қарау керек.

б) емлені диалектілерге байлаудан қашу, байлаушылармен күресу.
п) дыбыс таңбалары (әріптер) бір болу, жаңа атау алғанда бірге түсінісіп 

алу.
т) жаңа пән атауларын алғанда ортақ қолдануға жарарлықтарын алу.
ж) солардың бәрін тіл құрамалары арқылы өткізу.
Түркі әдебиеті түркі халықтарының ортасындағы ортақ қазына болуы 

турасында Ғалымжанның қалай ойланып, қандай шаралар іздегені бұдан 
айқын көрініп тұрады.

Міне, осы айтқан нәрселердің бәрі де Ғалымжан жолдасты татар шегінен 
шығарып, кеңірек майданда келбеті бар жалпы түркі-татар ойшылы, түркі-
татар білгірі, түркі-татар жазушысы етіп танытып тұрған істер. Ғалымжан 
жолдасты біз осылай танимыз. «Жолдас» деген сөзді мен бұл жерде 
әдеттегі сыпайылықтан айтылатын жолдас мағынасында алмаймын, 
шын мағынасымен жолдас деп аламын. Өйткені, жүрісіміз басқа болса 
да, жолымыз бір. Жолымызда түрлі ой-шұқыр болар, қай орында түсіп 
те қалармыз, іс онда емес, іс ниетте. Ниетіміз дұрыс болса, жолдың ой-
шұқырынан көп зарар болмас.

Сөздің соңында Ғалымжан жолдасқа тілегіміз - ұзақ өмір мен саулық. 
Ғұмыры болса, ниетіне жететініне иманымыз кәміл.

Ахмет Байтұрсынұлы.
24.І.28 - Қызылорда.
------------------
1 Ойшы деген сөз мыслитель мағынасында алынған.
2 Атақты Гаспринский 30 жыл бойы осы пікірді таратты. Жамал Вәлидиде 

де сондай ой бар еді. (“Татар әдебиетінің барысы” деген кітабын қараңыз) 
Бірақ бұлардың таратқан пікірі ешбір жеміс бермеді. Қазақ өз алдына 
әдебиет тудырды. Башқұрт, қырғыз сияқты саны аз халық та совет өкіметі 
арқасында өз тілін тірілтіп, өз әдебиетін қадам бастырды.

ӨЛЕҢМЕН ӨРІЛГЕН ӘЙЕЛ-ҒҰМЫР

«БОЙЫМ БІР ҚАРЫС, 

ЖҮРЕГІМ ЖОЛБАРЫС»...

ҚАРЛЫҒАШТЫҢ ҚАНАТЫМЕН СУ СЕПКЕНДЕЙ...

Алматыдағы нашар к!ретін және зағип жандарға арналған 
республикалық кітапханада «Өнер !рімдері» атты әдеби клуб жұмыс 
істейді. Ай сайын мұнда оқырмандарды әдебиетші қауыммен жүздестіру 
кештері !тіп тұрады. Мешін жылғы алғашқы  шығармашылық 
кездесудің шымылдығын белгілі қаламгерлер,  ҚР Жазушылар 
одағының мүшелері: ақын әрі жазушы Зейнолла Тілеужанов пен 
тележурналист, аудармашы Заманбек Әбдешев ашты.  

Зейнолла Тілеужанов оқырман қауымға «Лебіз», «Толағай тау», 
«Ой ағысы», «Сарыарқа», «Махаббат дастаны», «Аспанға көшкен ауыл», 
«Күнге табынғандар» атты жыр кітаптары арқылы жақсы таныс. Семей 
полигонының зардабын тартып, бала шақтан балдаққа таңылып, денсаулық 
тақсыретін тартса да, рухы мойымаған ақын замандасымыз келер жылы 
жетпіс бестің белесіне шықпақ. Зекең Жаратушы Алла тағала кез-келген 
пендесіне әйтеуір бір қасиет дарытатынын  алға тартып, өз өмірінің есте 
қалар сәттерін әңгімеледі. 

Алғашқы тырнақалды өлеңі газетке басылып, қаламақысымен анасын 
қуантқан жас бозбала «болашақта үлкен ақын боламын, өмірімді өлеңге, 
поэзияға арнаймын» деп бекінген екен. Зекең бүгінде сол арманына қол 
жеткізді десек артық айтқанымыз емес. Кездесу барысында сыршыл сезімге 
суарылған бірнеше өлеңін оқып, оқырманға тарту еткен қалам иесі өзінің 
«Қаракерей Қабанбай» тарихи романын да  таныстырып өтті. 

Келесі сөзді алған мәртебелі қонақ Заманбек Әбдешев шығармашылық 
жолымен қысқаша таныстырып,  Шиелі қызына ғашықтықтан туған шабытты 
өлеңін оқып берді. 

Өткенімізді білмей жатып, болашаққа нық сеніммен қадам басуымыз 
әсте мүмкін емес. Бүгінгі бейбіт күніміздің кепіліндей болып, ұрпақ игілігі 
үшін батыл қадамға барған жандар қаншама. Солардың бірі және бірегейі – 
Мәлік Ғабдуллин. Мәлік – қайталанбас өр тұлға, халықтың ұлы мақтанышы, 
жүрегі әрқашан да «қазағым» деп соққан патриоты.

Міне, осыған орай, Алматы қаласы ОКЖ-нің №4 кітапханасы 
майдангер қаламгер М.Ғабдуллинннің 100 жылдық мерейтойына арналған 
«Батырлардың тұйғыны,  ғалымдардың жүйрігі» атты әдеби-сазды кеш 
ұйымдастырды. Батырдың өнегелі өмірі мен ғылыми қызметітуралы құнды 
ақпараттарберген бұл мәдени шараның жастарды нағыз ұлтжанды азамат 
ретінде қалыптастыруда тәрбиелік маңызы зор болды. Мәдени шараға 
жоғарғы оқу орнының студенттері, кітапхананың тұрақты оқырмандары, 
қазақ әдебиеті мен ғылымының шоқтығы биік тұлғалары қатысты.

Әдеби-сазды кеш барысында майдангер-қаламгердің өнегелі өмір жолы, 
қызметі, шығармашылық мол мұрасы, ерлік даңқы жайында «Батыр –тағдыр, 

Таяуда Қапшағай қаласының мәдениет үйінде ақын, журналист-
ұстаз Алтыншаш Жақиянованың «Сүмбіле» атты жыр кітабының 
тұсаукесері болып !тті. 

Түркістанда туылған,
Бұлағына жуынған.
Он жасынан жыр жазып,
Ақындыққа буынған.

 Он алты кітап шығарды,
Әр салада  ізденіп.
Қаншама еңбек сіңірді,
Баспа алдына жүз келіп.

Көзін ашып көргелі,
Өлеңі болды ермегі.
Бағы жанып өлеңнен,
Ақталсын адал еңбегі.

Шаршамай, талмай, жүгірді,
Қаламына жүгінді.
Тұсаукесері кітаптың,
Құтты болсын бүгінгі, – деп бастады кешті жүргізуші – Қапшағай 

қалалық мәдениет үйінің әдіскері Медет Дүйсенбеков. Сосын әдемі ұлттық 
музыкалық әуенде билеген ақын қызды қошеметпен сахнаға шақырды. 
Алтыншаш иіліп келіп, мынадай жыр шумағымен көрерменмен сәлемдесті:

Оқырмандарым, армысыз,
Өнерді сүйер қауым бар.

Әріптестерім, бармысыз.
Өлеңге құштар бауырлар.

Маржандай тізген жырым бар,
Көпке айтатын сырым бар.
Жырымды тыңдап жүрекпен,
Мойынды бері бұрыңдар.

Құдірет, өлең – несібе,
Ілестім жырдың көшіне.

Жақсы ниетпен келіпсіз,
Шығармашылық кешіме, 
– деп оқырманына құшағын жайған кеш иесінің жаңа кітабының 

тұсаукесу рәсімін атқару үшін сөз кезегі қаладағы мәдениет және тілдерді 
дамыту бөлімінің бастығы Шайкенова Бибігүл Қенжеханқызына берілді. Ол 
қызыл лента байланған кітаптың тұсауын кесіп, елге таратты.

 Ақын Қапшағай қаласындағы Д.Қонаев атындағы мектепте қазақ тілі 
мен әдебиеті пәнінің мұғалімі. Алтын ұясының және көпсалалы үздіксіз 
білім беру колледжінің студенттері Алтыншаш апайларының лирикалық 
өлеңдерін нақышына келтіре жатқа оқыды.

Ақынның сөзіне жазылған «Сағындым, әже», «Асылым-анам», Қызық 
жоқ қой көк белде», «Жас асылым» атты бірнеше әндер де орындалды. 

 Кез келген етжүректі адамның жанын жадыратар, жанына қуат берер 
бала-шағасы, ұл-қызы, немерелері екендігі даусыз. Ендеше, ақынның сол 
бауыр еті балаларына, немерелеріне арнаған өлеңдерінен аналық махаббат, 
әжелік мейірім шуағын төгіп тұрғандай. Тағы да жырға кезек берілді.

Жүгіремін, 
Бұл шаршау түбінде бір өтелер,
Жүрек керек ақынға өлең жүгін көтерер.
Әйел-ғұмыр жаутаңдап от басынан шыға алмай,
Ақын-ғұмыр жанымды алыстарға жетелер, –
деген ақынның  өзі айтпақшы,  Алтыншаш апайымыздың өлеңдерін 

тыңдай, түйсіне келе, ойға түйгеніміз, бұл еңбек поэзия әлемінде, оның 
ішінде нәзік жанды аналар шығармашылығынан ойып орын алар, өзіндік 
айтары, ойы бар көркем дүние деп есептейміз.

 Ақын ұстазымыз кітабының тұсаукесер кешін «Сөкпе, халқым...» деген 
өлеңімен қорытындылады.  Сөйлеймін, құттықтаймын деушілер ортаға 
шығып, тілегін білдіріп, ақындар жыр оқыды.

Аружан АЛЖАНБАЕВА, 
 11-сынып оқушысы.

Қапшағай қаласы

Кітапхана оқырмандарының тұрақты досына айналған ақын, күйші, 
әлем халықтары жазушылары одағының мүшесі Талап Қараш мүйізі 
қарағайдай ақын-жазушылар жиналған алқалы топтарда  Зейнолла 
ағасының: «Ақынсың ғой, сен де өлең оқы», – деп ортаға шығаратын 
қамқорлығына ризашылығын білдіріп,  «Оққағарың болайын» атты өлеңін 
тарту етіп, қолынан тастамайтын қазақы қара домбырасымен Тәттімбеттің 
«Көкейкестісін» күмбірлетті.  

Сондай-ақ, рухани басқосуға қатысқан дәстүрлі әнші Бауыржан 
Құмарбеков «Алтай» әнін әуелетсе, өнерпаздар Айман Салықбаева, 
Айша Садырбаева, «Демалыс» кәсіпорнының директоры Ғазизхан 
Ибраимханұлы,   «Бойым бір қарыс, бірақ жүрегім – жолбарыс» деп 1986 
жылы Желтоқсан көтерілісінде алаңға атойлап шыққан желтоқсаншылар 
Айгүл Ырысқожақызы мен Халелхан Әділханұлы мазмұнды өлеңдерімен, 
әсем әндерімен шашу шашты. Кеш соңында Абай атындағы Қазақ Ұлттық 
педагогика университетінің бір топ студенттері қаламгерлерге әсерлі 
жүздесу сыйлағаны үшін алғыстарын білдірді.  

Әбетхан ТОҚТАҒАН,
ақын

ғылыми ғұмыр» атты видеопрезентация көрсетілді. Ұлы Отан соғысы жылдары 
қаламын қаруға айырбастаған қаһарман қаламгердің қайраткерлік келбеті 
мен тағылымды өмір белестері туралы көп мәліметтер айтылды. Әдеби-сазды 
кешке арнайы қонақтар: ақын, Қазақстан Жазушылар Одағының мүшесі, ҚР 
еңбек сіңірген мәдениет қайраткері Мыңбай Рәш, Ш.Уәлиханов атындағы 
Тарих және этнология институтының аға ғылыми қызметкерлері Гүлнұр 
Жексеғұлқызы Өскенбаева, Құралай Кәріпжанқызы Қожаханова, М.Әуезов 
атындағы Әдебиет және өнер институтының аға ғылыми қызметкерлері: 
ақын Ерболат Баятұлы, Набиолла Насихат, Гүлжанат Әбіханова шақырылды.

Алғашқы сөзді ғалымның көзін көрген ізбасар інісі, ақын Мыңбай Рәш 
алды. Ақын Мәлік Ғабдуллинді осыдан 65 жыл бұрын көргендігін, сол кезде 
болашақ ақынның қызметке орналасуына қол ұшын берген кісілік келбеті, 
үлкен адами қасиетін, адамгершілік қырын әңгімелеп берді. Мәліктің үйінде 
болған бір кездесуінде жазушының қолқа салуымен орындаған терме-
дастандарын көпшілік назарына ұсынып, бірге өткізген қызықты күндері 
туралы естеліктерімен ой бөлісті. Мәлік Ғабдуллинге арнаған өлең-жырларын, 
әндерін нақышына келтіре орындап, оқырмандардың ерекше қошеметіне ие 
болды. Қазан айында өзінің 85 жылдық мерейтойын тойлаған Мыңбай Рәш 
ақын ағамызды кітапхана меңгерушісі Сағын Иманбаева құттықтап, үлкен 
шығармашылық табыстілеп, құрмет көрсетті. 

М.Әуезов атындағы Әдебиет және өнер институтының аға ғылыми 
қызметкері, майдангер ғалымның жерлесі, Көкшетаудың тумасы, ақын 
Ерболат Баятұлы Мәліктің тегі, қаны, тәлім-тәрбиесі, кісілігі, ар-ождан 
тазалығы сол Көкшенің топырағынан, сұлу табиғатынан дарыған деп, туған 
жердің қасиетіне тоқталды. «Өз елі өз ерлерін ескермесе, Ел тегі қайдан 
тапсын кемеңгерді» деген өлең жолдарын оқи отырып, «Қарлығыштың 
қанатымен су сепкендей...» бүгінгідей қасиетті жұма күні ұлтымыздың ұлы 
тұлғаларын еске алу кештерін жиі ұйымдастырып, жастарды патриоттық 
рухқа баулып жүрген кітапхана ұжымына үлкен алғысын білдіріп, сондықтан 
да әрқашанда үлкен тәрбие мектебі, руханият ордасы – «Кітапхана жасасын!» 
деп сөзін түйіндеді. 

Тарих ғылымдарының кандидаты Гүлнұр Жексеғұлқызы Өскенбаева 
Ұлы Жеңістің 70 жылдығы мен Мәліктің 100 жылдығына орай Ш.Уәлиханов 
атындағы Тарих және этнология институтының тарапынан жасалған іс-
шаралармен таныстырып өтті. Майдангер ғалымның бораған оттың астында 
жүріп, жазған күнделіктеріне, ерекше есте қалған ерліктеріне құнды 
тарихи мәліметтер арқылы тоқталып өтті. Мәншүк Мәметованың батыр 
атағын алуына ықпалын тигізген батыл әрекетін көпке үлгі етті. Батырдың 
ғылымға келу жолы жайын сөз еткен Құралай Кәріпжанқызы Қожаханова, 
сөз барысында Мәліктің бір шайқаста өзінің 13 жауынгерімен 21 неміс 
басқыншыларын жойған ерлігін, солдаттарды әркез ерлікке, бірлікке 
шақырып жүретін қайсар тұлға болғандығын атап кетті. Абай атындағы 
ҚазПИ-де ректор болған кезінде Мәлік Ғабдуллиннің студенттермен бірге 
шахмат ойнағандығын, күнделікті өмірде қаншалық биік тұлға болса да, 
соншалық қарапайым жан болғандығына көзімізді жеткізді.

М.Әуезов атындағы Әдебиет және өнер институтының ғылыми 

қызметкерлері: Набиолла Насихат Мәлік Ғабдуллиннің халық ауыз 
әдебиетін зерттеп, артына өшпес мұра қалдырған зерттеушілік қырын тілге 
тиек етсе, ал докторант Гүлжанат Әбіханова ғылымға аяқ басқан жастар 
мен зиялы қауым өкілдерінің бұл кеште бас қосып, сұхбаттасуы өзін бір 
ерекше қуантқанын атай отырып, М.Әуезов атындағы Әдебиет пен өнер 
институтынан «Ғылыми қазына» мақсатты бағдарламасы аясында шыққан 
34 томдық «Классикалық зерттеулер» атты құнды әдеби жинақтың 24-томы 
Мәлік Ғабдуллиннің «Қазақ халқының ауыз әдебиеті» атты оқу құралына 
арналғанын айтып, ғалымның бұл еңбегі талай ұрпаққа халық қазынасын 
танытудың құралы болып қана қоймай, кейінгі заманға дейін фольклордың 
көптеген өзекті мәселелерін ғылыми дәйектеудің алғашқы ой қазығы 
ретінде елеулі қызмет атқаратынын атап өтіп, оқырмандарға осындай 

құнды еңбекті міндетті түрде оқуға кеңес берді.
Кітапхананың дарынды оқырмандары «Мәлік батыр – ел елінде!» атты 

әдеби жыр-шашуларын ұсынса, ал П.Чайковский атындағы музыкалық 
колледжінің, Т.Жүргенов атындағы Қазақ Ұлттық Өнер академиясының 
өнерпаздары Отан, ерлік туралы патриоттық рухтағы әндерді шырқап, 
қонақтар мен оқырмандарды қуанышқа бөледі.

Академик Серік Негимов Мәлік жайында: «Мәлік – қаһармандық, 
батырлық іс-қимылдарымен, терең ғылыми ізденістерімен, ұстаздық, 
санаткерлік ерен еңбегімен, қаламгерлік қабілет-дарынымен, ақыл-
парасатымен өзгешеленетін тарихи тұлға», - деген еді. Міне, тарихтың бәрі 
осындай ұлы тұлғалардан басталады. Рухы асқақ, тағылымы терең қазақтың 
Ғабдуллині әр қазақтың жүрегінің төрінде болары хақ. Мәлік қазақ 
даласының аспанынан, ұрпағының жүрегінен, өз биігінен әсте аласармақ 
емес. Мәлік – мәңгілік мұра! Ол жайлы естеліктер мәңгілік жалғасын таппақ. 
Елінің ертеңі үшін ерінбей еңбек еткен ер Мәлік халқымен мәңгі жасамақ. 

Айгерім ХАМЕТОВА, 
Алматы қаласы №4 кітапхана-бөлімшесінің 

кітапханашысы.

Жалғасы. Басы өткен санда

Жалғасы бар

«ТІЛЕП-САРЫ�ЫЗ» «ТІЛЕП-САРЫ�ЫЗ» 
 (Бақсының  махаббаты)

        Трагедия       
рахмет! Сауықшы өнерпаздарыңды таратпайсың, әсіресе, қобызшы бала 
бақсы қасыңда болсын, қамқорлық жаса. Бейбіт өмірдің салтанаты мен сәні 
– ақындар мен әншілер, күйшілер басқа да өнерлі адамдар. Жақында үлкен 
асқа барамыз. Сонда халыққа өнер қызметін көрсетесіңдер.

Ақтанберді: – Құп болады, хан ием. Елге қызмет етуге дайынбыз.     

                       ОН   БІРІНШІ    КӨРІНІС
(Ақкөлдегі Қойлыбай ауылы. Тілеп Сарықызбен қоштасып кеткелі де 

жылдан аса уақыт өткен. Одан хабар-ошар болмай, Сарықыз сағыныштан 
зар шегеді. Күн сайын көл жағасындағы Тілеппен екеуі қозы, бұзау бағып 
жүретін, құшақтасып отыратын қойтас қасына келіп, сағыныш-мұңын көлге 
шағып, желге шағып жүреді).

Сарықыз (монологы): – Ақкөлім менің, сен қашан менің бақ көлім 
боласың? Ғашық жарым Тілебім  кеткелі айлар өтті, жыл өтті. Еш хабар жоқ.  
Уа, самал жел, қоңыр жел, сенің бармайтын жерің, аспайтын тауың жоқ қой, 
менің сүйген жарымның бір хабарын біліп бер. Сағыныштан сарғайды деген 
осы екен ғой. Тым болмаса, қайда жүргенінен бір хабар білсем, аласұрған 
жүрек тынышталар еді-ау. Мынау махаббат, ғашықтық деген неткен құдіретті 
сезімдер еді? Құдайдың құдіретімен адам санасына салынған ақыл жетпейтін 
тылсым күш қой бір! (Қобызын қолға алады.) Қара қобызым, жан серігім, 
сенен басқа сырласым да, мұңдасым да жоқ  менің. Ендігі мұңымды сен 
қозғап, шерімді сен шертші, мен болып ботадай боздашы, Сарықыз боп 
сарнашы. Естісін мына дала менімен бірге қоса егілсін бәрі. Ғашық жар 
құлағына желмен бірге жеткіз Сарықызының сағынышын...  

(Қобызды бірде бебеулетіп, бірде ботадай боздатып, бірде егілте еңіретіп 
сарната тартады. Қобызға қосылып сағыныш жырын айтады. Талантты 
композиторға жаңадан күй шығарту керек).

Сағындым сені  Тілебім,
Ғашық жарым  тірегім.
Құшағыңда балқып бой,
Қауышу – арман, тілегім. 
Көрісер  күнді  аңсаймын,
Лүпілдеп  соғып  жүрегім.
Қарайғанға  қарайлап, 
Жолыңды  тосып  жүремін.
Сағыныштан  сарғайып,
Қапа  болып  жүдедім.
Түнімен, жаным, сені  ойлап,
Көзімді  зорға  ілемін.
Сарыуайым  солдырып,
Салдырайды  білегім.
Қурап-семіп  қалам  ба?
Құлпырған  қырдың  гүлі  едім.
Келесің  қашан жарыңа,
Өмірімнің жұлдызы, 
Көңілімнің күні  едің.
Қоштасқалы жыл  өтті,
Айналайын, Тілебім,
Жөніңді қайдан  білемін? 
Амандығыңды Алладан,
Жалбарынып тіледім.
Тоқан: – (Ауылдың бұзық бозбаласы) Әй, Сарықыз, сен бе сарнап отырған? 

Жын-перілеріңді шақырып, Тілептен хабар әкел деп жұмсап жатырсың ба?  
Сарнасаң  да, зарласаң да енді саған Тілеп жоқ. Келмейді ол, өліп қалған да 
шығар.

Сарықыз: – Тоқан, бұл сен бе? Сен болсаң, жағың қарыссын. Жамандық 
шақырсаң, ол өз басыңа келсін.

Тоқан: – «Тілебім, Тілебім» деп көл басында қобызыңа қосылып 
боздайсың да отырасың. Тілебің тірі болса, бір жылдан бері келмес пе еді. 
Қалмақтарға қарсы жорыққа кеткендер баяғыда келген. «Ғашық жарым, 
ғашық жарым»  деп үздігесің, ғашық болса, құс болып ұшып жетпей ме?

Сарықыз: – Ой, айтқышын-ай мынаның. Ғашықтықтан сен не білуші едің?
Тоқан: – Е, неге білмеймін, білемін. Білгенде қандай, мүмкін, сенен 

де жақсырақ білетін шығармын. Жігіт емеспін бе. (Сарықыз сықылықтап 
күлкісін тыя алмай қояды). Сен қыз, неге күлесің?

Сарықыз: – Сенің  ғашықтықты жақсы білемін дегеніңе күлемін. Ал 
білсең, кімге ғашық болып көрдің? Айтшы, кәне!

Тоқан: – Айтсам айтамын, айтуға бата алмайды деймісің? Айтсам, саған 
ғашық болып жүрмін.

Сарықыз: – Ой-дөйт дерсің! Сонда қашаннан бері ғашықсың?
Тоқан: – Ауылдың ұл-қыздары тығылмақ, асық ойнап  бірге өскеннен 

бері.
Сарықыз: – Е, мені «періқыз, періқыз» деп тас ататының сол ғашық 

болғаыңнан екен ғой (мысқылдап күледі).
Тоқан: – Ой, ол жай балалық, жындылық қой. Соны әлі ұмытпай жүрсің 

бе?
Сарықыз: – Қалай ұмытарсың, тас шекеме тиіп, қан сорғалап қоя берген. 

Сонда сені өлтіргім келген.
Тоқан: – Тас тимес деп ойлағанмын. Үйге жүгіріп барып, сенен де бетер 

өкіріп жылағанмын. Сосын менен кейін өшіңді алып, Тілепке сабаттың ғой. 
Сарықыз: – Бұзықтығың бастан асып кеткен соң қайтейін, сен тыйылсын 

дедім. 
Тоқан: – Сарықыз, сенің жаңағы сөздерің мен жырың керемет екен, ақын 

болып та кеткенсің бе? Қамыс арасында жасырынып отырып тыңдағанда 
жылай жаздадым.

Сарықыз: – Ой, оңбаған, сен мені сыртымнан аңдып жүреді екенсің ғой.
Тоқан: – Жоқ, әдейі аңдыған жоқпын, ат іздеп шыққанмын. Еріксіз 

тыңдауға тура келді. Сен өзің қобыз тартып, жыр жырлап отырып байқаған 
жоқ шығарсың, көл толқып, қамыстардың бәрі жапырыла теңселіп, шулап 
кетті. Айналаның бәрі сыңсып үрей туғызды. Жын-перілер қаптап кеткен 
екен деп қамыс арасынан атып шықтым.

Сарықыз: – Сен енді осы сөзіңді жұртқа жайып, үрей туғызбақсың ғой. 
Қобыз үнінің күшті әсерінен саған солай көрініп, елестеген болар. Адам 
қобыз күйін өте беріле тыңдағанда сондай әсер алады. Сен олай дабырайтпа.

Тоқан: – Жарайды, мен  атымды тауып алайын (кетеді).
Сарықыз: – Ойпырмай, жаңағы Тоқан бар сырымды ауылға жайып жұртты 

дүрліктіретін  болды-ау, қайдан сап ете қалды? Жағада ешкім жоқ сияқты еді, 
бұдан былай сақ болу керек екен (кетеді). 

 (Сарықыз айтқандай-ақ, Тоқан ауыл адамдарына келіп мынаны айтады:)
Тоқан: – Өткенде сұрапыл дауыл тұрып, киіз үйлеріміз құлап, астында 

қалған адамдар мертігіп бәле болды емес пе.  Мана  көл   жағасында  қобыз 
тартып, жындарын шақырып отырған Сарықызды көріп қалдым. Қамыстар 

шулап, шилер сыңсып, толқындар тулап, көл басы азан-қазан болды. Батырға 
да жан керек, тұра қаштым.

Қарақатын: – Е, бәсе, сол дауыл сұрқы бөлек сұрапыл болды ғой. Ондай 
дауылды ғұмыры көргеніміз жоқ. Кәне жүріңдер, үйіне барып, шаңын 
шығарайық (3-4 әйел Сарықыз үйіне келеді).

Ұрқия: – Оу, амансыңдар ма? Түстерің суық қой, не болып қалды?
Қара қатын: – Болары болған соң, келіп  отырмыз. Әй,Ұрқия, әнекүнгі 

сұрапыл дауылды шақырып соққызған мына сенің Сарықызың екен ғой.
Ұрқия: – Сендер не айтып, көкіп отырсыңдар, Сарықыз дауылды қалай 

тұрғызады? Өсек өршітпесеңдер жүре алмайсыңдар ма,  түге?
Қара қатын: – Түк те өсек емес. Мана Тоқан көлге барса, мына сұмырай 

қызың сарната қобыз тартып, сұңқылдап жыр жырлап отыр дейді. Арасында  
«Тілебім, Тілебім, тілеуіңді тіледім, енді қашан келесің? Сағындым, сарғайдым, 
зарықтым» деп зарлап отырған көрінеді. Артынша қамыстар суылдап, жел 

ысқырып, көл басы улыған-шулыған болыпты. Демек сол күні жын-перілерін 
шақырып, дауыл тұрғызған Сарықызың екен.

Ұрқия: – Әй, сайтан қыз, естисің бе, мына қатындар не деп отыр? Сен не 
бүлдіріп жүрсің?

Сарықыз: – Ештеңе де бүлдірген жоқпын. Тоқан мені Тілептен жаман 
қызғанады. Соның таратып жүрген өсегі. Мен саған тие алмаймын, аулақ жүр 
десем де болмайды. Дауыл тұрған күні көлге де барғам жоқ, қолыма қобыз 
да ұстағам жоқ.

Ұрқия: – Міне, естіп тұрсыңдар ғой, дауыл болған күні қызым үйде болған. 
Олай жала жаппаңдар. Қойлыбай отағасым өлген соң, басынайын деген 
екенсіңдер. Бұл дауыл – Сарықыздың емес, Құдайдың құдіретімен болған 
дауыл. Оны қызымнан көргендерің қай сасқандарың?

Қара қатын: – Пішту, қызым дейді ғой. Қайдағы қызың? Пұшпағың 
қанамаған бедеу бие  емессің бе.

Ұрқия: – Қара қатын, сен олай шаптықпа. Құдайға олай күнәлі болма, 
жалғызыңды жардан ұшырар. Өзім тумасам да бауырыма басқан қызым. Елде 
бала асырап алған адам аз ба?

Қара қатын: – Ұрқия, сөзді қой, қызың тегін емес. Осы ауылда аман 
тұрғыларың келсе, асқақтамай қызыңды Тоқашыма бер. Сонда жыны 
басылады. Сен де тыныш, біз де тыныш табамыз. Әйтпесе, көшіріп жібереміз, 
болмаса үйіңді өртеп жібереміз. Далада қаңғырып қаласыңдар. Жан керек 
болса, сөйтіңдер. (Қатындар кетеді).                    

Ұрқия: – Қызым, не істейміз? Мыналардың түрі, жүдә, жаман ғой. 

Бақсының қызы болған соң, сені жын шақырып дауыл тұрғызды деп ойлайды.
Сарықыз: – Апа, мен Тоқанға өлсем де тимеймін. Одан да өлгенім артық. 

Тілеппен серттесіп, сөз байласқанбыз. Әкемді құда түсуге жіберемін деген. 
Жорыққа кеткен сапарынан әлі орала алмай жүрген шығар. Таяуда келеді 
сөзсіз. Жүрегім сезеді. Шыдайық аз күн.

 
                     
                               ОН   ЕКІНШІ   КӨРІНІС
(Көкшетаудағы Бурабай көлінің жағасындағы жартастардың бірінің 

басына шыққан Тілеп пен торғайлық сыбызғышы жігіт Тортай айналаға 
қарап, табиғат сұлулығына  көз суарып, тамашалап тұрады).

Тілеп: – Мынау  айнакөл, айнала қаршаған тау шыңдары, самсаған 
қарағай, сыңсыған ақ қайыңды орман! Не деген керемет сұлу өлке! А, Құдай, 
құдіретіңе бас иемін. Мынау Абылай алаңы, үш жүздің би-сұлтандары  мен 
елдің игі жақсылары бас қосып, кеңес өткізетін жері. 

Тортай: – Ия,сұлу болғанда, айтары жоқ. Сұлулығына көз тоймайды, 
сұлу қызға қарағандай қарай бергің келеді. Біздің Торғайда да көлдер көп, 
жағаларында қамыс-қоға ғана өседі, осындай орман болса ғой, шіркін.

Тілеп: – Бәрінен де ақ қайыңды ормандарын айтсай! Тіпті, кей жерлерінің 
арасында басқа бір бөтен ағаш жоқ. Таңданып-тамсанып ішінен шықпай 
жүре бергім келеді.

Тортай: – Ал мен аспанмен таласқан қарағайлардың  діңгектерінің түп-
түзу 

болып өскен сымбаттарына қайран қаламын. Анау біз бұрын ғұмыры 
көрмеген шырша деген ағашы да керемет екен! Қыста да солай жап-жасыл 
болып, жапырағы қурамай тұра беретін көрінеді. 

Тілеп: – Онда жапырақ жоқ қой, онысы біздің Ақкөлдің ақ сазанының 
қабырға қылтандары сияқты, тиіп кетсең, шаншып алады. Ауылдан ұзап 
шықпаған соң, білмейді екенбіз ғой. Қазақтың жері қалай кең, даласы қалай 
байтақ, тіпті, шеті  мен шегі жоқ сияқты. Табиғаты қалай бай!

Тортай: – Біз екеумізді елге қайтарып жібермей, елге өнер көрсетуге 
керексіңдер деп Абылай ханның алып қалғаны қандай жақсы болды десейші! 

Қаншама ел көрдік, жер көрдік. Осы жақтың бір қызына үйленіп қалып 
қойсам ғой, шіркін!

Тілеп: – Ал менің қалып қойғым келмейді.
Тортай: – Е, неге? Мынадай Асанқайғы армандаған жерұйық жерде өмір 

сүру зор бақыт емес пе?
Тілеп: – Бақыты бақыт қой, бірақ, жігітке нағыз бақыт сүйген жармен 

бірге өмір сүру деп білемін. 
Тортай: – О, Тілеп, досым, мұның әңгімеге тамаша тақырып екен. Анау 

Абылай алаңында Абылайлар хан кеңесін өткізіп, мәселе шешіп жатса, біз 
екеуміз де  осы жартас басында отырып, сүйген жар  туралы кеңес өткізейік.

Тілеп: – Өткізсек өткізейік, ұсыныс айтқан өзіңсің, кеңесті сен баста.
Тортай: – Бастасам бастайын. Мынау табиғаты тамаша жерде мен сияқты 

қалғың келмегеніне қарағанда ауылда ғашық болып сүйген қызың бар ғой, 
шамасы?

Тілеп: – Ия, дұрыс шамаладың. Болғанда қандай! Құс болып ұшып барып, 
бір  құшып қайтқым келеді. «Ұшарға қанатым жоқ, неғылайын» деген әнді 
бейне мен шығарған сияқтымын, ылғи ыңылдап айтып жүремін. 

Тортай: – Ой, Тілеп, қандай бақытты жігітсің, ә! Құс болып ұшып жеткің 
келгеніне қарағанда, сұлу қызға қатты ғашық болғансың ғой. 

Тілеп: – Айтпа, сұлу болғанда, барша сұлулардан да сұлу! Сағынғаным 
сондай, ойлағанда өзімді қоярға жер таппаймын, тіпті, есім шыға жаздайды. 
Міне, бір жылдан асты, сапарда жүрміз. Ол менің өлі-тірі екенімнен түк 
хабары жоқ. Бір хабарыма зар болып, құса боп жүргені анық. Хабарымды 
қалай айтпақпын?

Тортай: – Оны бірге ойластырайық. Ойпырмай, ғашықтық деген сондай 
болады екен-ау, ә? Өлердей ғашық болу ертектер мен хиссаларда ғана болады 
дейтін еді. Сөйтсем, нағыз Қозы Көрпеш пен  Ер Төстік қасымда жүр екен ғой. 
Өзіңе дұрыстап қарайыншы.

Тілеп: – Қарасаң қарап ал. Сен өзің әлі ғашық болып көрген жоқсың ба?
Тортай: – Жоқ, әлі. Мынау ханның сауықшылар тобындағы биші сұлу 

қыздардың біріне ғашық болсам қайтеді, ә? Сендей ғашық болу үшін қыз сұлу 
болу керек қой. Сыбызғымды сызылтып тұрып, «мен сізге ғашықпын» десем, 
шіркін! (Екеуі мәз болып, қарқылдап күлісіп алады).

Тілеп: – Қазақтың ұл-қыздарын  кішкентайынан  атастырып, үйленгенше 
бір-бірлерін  көрмесе  де қоса салатындары қызық. Мынандай қызық  
болыпты. Бір жігіт қалыңдығын ұрын келгенде бір-ақ көріпті. Жеңгелері 
жетелеп келіп, ақ шымылдықты ашып кеп жіберсе, қап-қара боп, шойқара 
қыз жатыр дейді. Жігіт «астапыралла» деп, шошып кетіп қаша жөнеліпті, 

жеңгелері айнала қуып ұстай 
алмапты.

Тортай: – Содан  әрі не 
болыпты?

Тілеп: – «Екі-үш жылдан 
кейін сұлу кішіжар – тоқал алып 
береміз» деп әзер көндіріпті.

Тортай: – Тілеп, сен мына 
әңгімеңмен мені қорқытып 
қойдың ғой. Мен де әлі 
қалыңдығымды көргем жоқ. 
Енді ұрын барамын деп 
жүргенде, осы жорыққа аттанып 
кеттік қой. Айнала қашатын мен 
болып жүрмейін.

Тілеп: – Ондайдан Құдай 
сақтасын, жақсы қыз болғай 
деп тілеймін. Ал, Тортай, ертең 
мынау Бурабайдың сырт 
жағындағы Абылайдың хан жайлауында ханның ұстазы әрі адал қызметшісі 
болған Оразқұлға ас берілетінін білесің. Былтырдан бері осымен үшінші 
рет үлкен асқа қатысып, өнер көрсеткелі отырмыз. Екеуміз бірге қобыз бен 
сыбызғының үнін қосып, қызық өнер көрсетсек қайтеді?

Тортай: – Жарайды, тамаша ұсыныс, бұл тосын жаңалық болсын. Ол үшін 
бүгін алдын ала біраз тартып жаттығайық, мұқият дайындалайық. Жұртқа 
әсері күшті  болары анық. Бұл ойыңа қалай келді, ә?

Тілеп: – Сұлу қызға ғашық жігіт оны ойлай-ойлай ойшыл болады немесе 
ақын боп кетеді дейді. Сол сөз рас шығар. (Екеуі дайындық жасайды, бірнеше 
халық әндері мен күйлерін қосылып тартады). Міне, көрдің бе, тап-тамаша 
әсерлі болды.

Тортай: – Шынында да, қобыз бен сыбызғының үнін қосқанда ерекше 
естіледі  екен. Халық жақсы қабылдары анық. Ертең дәл осылай  қосылып 
орындаймыз.

Тілеп: – Олай болса, солай орындауға келістік. 

  ОН ҮШІНШІ   КӨРІНІС
(Ақкөлдің оңашалау бір тұсында қос аққу қалқи жүзіп жүреді. Сарықыз 

жағада соларға қызыға қарап отырады).
Сарықыз: – Ей, көлде жүзген қос аққу, Тілеп екеуміз де дәл екеуің сияқты 

осы көлде талай бірге жүзгенбіз. Сендерге қарап тұрып, «осы қос аққудай 
жұбымыз жазылмайды» деп бір-бірімізге сөз бергенбіз. Сүйісіп тұрып 
серттесіп, аймаласып тұрып анттасқанбыз. Сол Тілебімнен, міне, екі жылдан 
бері хабар жоқ, қайтемін енді? Сыңар аққудай сыңсып жүрмін. Әкем төтеннен 
ауырып қайтыс болды. Шешем және ауру. Мынау Бұзаубас бастаған ауылдың 
бұзық бозбалалары күн көрсетпей барады. Қанжармен қорғанып, әзер 
алдырмай жүрмін. Өткенде қатты дауыл тұрып, бір үйді жығып, бірнеше үйдің 
түндігін жел көтеріп кеткен. Соны менен көріп, «Сарықыз жын-перілерін  
шақырып, дауыл тұрғызды» деп маған жала жауып жатыр. Ауыл адамдары да 
«Сарықыз ауылдан кетсін» дейді. Сонда қайда барып пана табамын? Ей, менің 
перизат анам, сен қай-қайда жүр екенсің? Тым болмаса өміріме қауіп төніп 
тұрғанын Тілебіме жеткізсейші. «Тез жет, кешіксең кеш қаласың» де.

(Тілеп түнде түсінен шошып оянады. Түсінде шашы жайылып кеткен 
Сарықыз бірнеше бұзық балалармен шайқасып жатады. Көйлегі жыртылған. 
«Тілеп,  қайдасың? Тез жет! Кешіксең кеш қаласың» деген Сарықыздың ащы 
даусы құлағына ап-анық естіледі. Таңертең Тортайды ерте оятып,  көрген 
түсін айтады).

Тілеп: – Жорықта жолыққан жан досым, мұндай түс жай болмайды. 
Сарықыздың басына шындап қауіп төніп тұр. Кешіксем кеш қалам. Одан 
айрылсам, маған өмірдің керегі жоқ. Ақтанберді ақыннан ағалап, көкелеп 
рұқсат сұраймын, бермесе қашып кетем.

Тортай: – Мен сені жалғыз жібере алмаймын. Рұқсатты екеуміз бірге 
сұраймыз. Екі жыл жүрдік қызметтерінде. Сол жарар, жағдайымызды түсінер, 
рұқсат берер. Жүр кеттік... (Екеуі Ақтанбердіге барып, қалыңдықтары екі 
жылдан бері ұрын келуін, құда түсуін күтіп отырғанын айтып рұқсат сұрайды. 
Үшеуі сахнаға бірге шыға береді).

Ақтанберді ақын: – Жігіттер, жағдайларыңды түсіндім. Рұқсат. Хан іздесе, 
өзім түсіндіріп айтам. Жолға дайындалыңдар. Жол азықтарыңды бергізем. 
Сосын екі жылғы жақсы қызметтерің үшін екеуіңе өз аттарыңа қоса екі ат 
мінгіземін. Қос атты кезек мініп, жорық жүріспен желе шауып отырсаңдар 
бірер күнде жетіп барасыңдар. Жолда түнемелікте сақ болыңдар, аттарыңды 
түнде кезектесіп күзетіңдер, шідер салмай бос жібермеңдер. Тілеп, әкеңе 
менен сәлем айт, жорықта талай бірге болғанбыз. Ал, аттаныңдар, Алла  жол  
амандығын берсін, хош болыңдар.

 Тілеп, Тортай (қосыла): – Аға, рұқсатыңыз, қамқорлығыңыз үшін көп-көп 
рахмет! Жақсылығыңызды ешуақытта ұмытпаймыз. Хош, аға, хош! 

(Ақтанберді кетеді. Екі жігіт жол жайын ақылдасып алып, елге аттанады. 
Бірнеше күн суыт жүріп, ел шетіне жеткен соң, Тортай Тілеппен қоштасып, 
өз ауылына, ал Тілеп бірден Ақкөлге тартады. Нар қамыстар шулап, жел 
көтеріліп, жал-жал тоқындар жағаны соққылап, көл тулап жатады. Бір кезде  
қобыздың  сыңсыған, сарнаған дауысына қоса қыздың жыр-зары  естіледі).

Тілеп: – Сарықыздың дауысы ғой, аман болса жарар еді. (Қамыс арасынан  
айнала іздеп, тауып алады. Сарықыздың үстіндегі көйлегі алба-жұлба 
жыртылған, есі шала, Тілепті алғашында танымай қалады. Сарықыз қобызын 
тастай беріп, қолына қанжарын алады).

Сарықыз: – Таямаңдар маған, Бұзаубас жауыз, саған берілгенше жарылып 
өлем. Құрт қараңды, жоғал! Қараң батсын сенің! 

Тілеп: – Бұл мен ғой, сүйген жарың Тілебіңмін, кешір, жаным, жаңа жеттім. 
(Cарықыз  Тілепті  дауысынан  танып,  есін жинап, пышағын лақтырып тастап 
мойнына асыла кетіп, құшақтай алады. Ботадай боздап жылап қоя береді. 
Екеуі бірін-бірі аймалап сүйіп, аялайды).

Сарықыз: – Тілебім, ғашық жарым, бұл шынымен сенсің бе? Аңсаттың ғой,  
сағынтып сарғайттың ғой, жаным. Қайда жоғалып кеттің?

Тілеп: – Тым алыста, бірде жорықта, бірде Абылай ханның қызметінде  
жүрдік, сүйіктім. Сонау Көкшетау, Бурабай деген жерлерден келдік. Мынандай 
күйге қалай түстің, аяулым? Кім қорлық көрсетен, Бұзаубастар ма?

Сарықыз: – Ия, солар. Әкем кенет ауырып қайтыс болды, өгей шешем де 
ауру, мені қорғай алмады. Содан бірнеше күннен бері солардан қашып, қалың 
қамыс арасына тығылып жүрмін. Қарным ашқанда борық тартып жеймін. 
Сенің келетініңді жүрегім сезген, түсімде көргем. Қобызды да мені қамыс 
арасынан тез тауып алсын деп тартқанмын. Алғашында Бұзаубастар екен деп 
қалдым. Есім жаңа кіріп келе жатыр, жаным, құшағыңда енді өлсем де арман 
жоқ. 

Тілеп: – Өлімді айтпа, жаным, алдымен сені тамақтандырайын. (Қоржынды 
алып келіп, Сарықызды бауырсақ, ірімшік беріп, жанторсықтан ашыған көже 
ішкізіп ауқаттандырады).

Тілеп: – Мен де сені түсімде көрдім, «тез жет» деген ащы даусың ап-анық 
естілді. Содан шошып оянып, Тортай деген жерлес досым екеуміз Абылай 
ханның көмекшісінен жағдайымызды айтып рұқсат сұрадық. Ол кісі рұқсатқа 
қоса екеумізге де қосақ ат мінгізді. Сөйтіп қос-қос атты да зорықтыра жаздап 
елге жеттік. 

Сарықыз: – Түсіңе енбесем, әзір келетін ойың жоқ қой. Шамасы, ұмыта 
жаздағансың мені. Хан ауылында нелер сылаңдаған сұлу қыздар бар шығар. 
Мынандай көрікті, сымбатты жігітке олар да қызықпайды деймісің. Өзің 
қалай өсіп кеткенсің, ә? Қолда найза, қында қылыш, нағыз ер жігітсің. Қарап 
көз тойдыра алмай отырмын.

Тілеп: – Сұлу қыздар қай жерде де бар ғой. Бірақ сенің сұлулығыңа тең 
келетін сұлулық қайда! Бұрынғыдан сен де керемет сұлуланып кетіпсің. 
Перизатым менің, көз алдымда сенің періште бейнең тұрғанда  басқа қыз еш 
қызықтыра  алмайды мені. Сен менің мәңгі махаббатымсың!

Сарықыз: – Тілебім, айналайын, асылым! Бұған дейін сенен бұрын 
естімеген  керемет сөз естідім ғой. «Мәңгі махаббатымсың!» дедің ғой, ия?

Тілеп: – Ия, солай дедім. Сен менің күлімдеп шыққан күнімсің, он төртіңде 
толысып,  жарқырап туған айымсың.  Ия, ия, сен менің  өмір бойы  сүйіп өтер

мәңгі махаббатымсың! (Тілеп қызды көтеріп алып, құшырлана сүйіп, 
бауырына басады, аялап еркелетеді).

Абылай: – Қадірлі халайық, батырлар мен сарбаздар, сіздердің отан 
қорғаудағы жанқиярлық ерліктерің үшін алдарыңда хан басымды иіп 
рахмет айтамын. Қабанбайдың хан күзеті мыңдығынан басқаларың 
елдеріңе, ауылдарыңа қайтасыңдар. Елге бізден сәлем айтыңдар. Бейбіт 
өмір ұзағынан болсын. Сол бейбіт өмірде бақытты болыңдар. Сіздердің сол 
бейбіт өмірлеріңді қорғауға, оны баянды етуге жан аямай күш саламыз. Отан 
қорғауға әрқашан да дайын болыңдар! (Сарбаздар «дайынбыз, дайынбыз» 
деп дауыстайды.) Ал, Ақтанберді, жақсы сауық жасағаның үшін саған арнайы 

САРЫ  КЕЛІНШЕК  ЖÀНЕ ОНЫ�  
КОМАНДАСЫ

ен ауылда өскен қара сирақтар қатарына жатамын.   
Әкенің емес, әженің баласымын. 
Бір адамға жетерлік еркелігім бар. Әжеме еркелеп жүріп 
институтты он жылда әрең 
бітірдім.  Менің қатарларым қазір бір мекеменің тұтқасын 
ұстап, бастық болып отыр. 

Бастық болғанда қандай?! Қарамағындағыларын бір шыбықпен 
айдайды. Ал, мен ше?  

Осылай жүре берем бе?.. Осы сұрақты тікелей әжеме қойдым. Оның 
беделінен ауылдағы 

әкім түгілі облыстағы басшылар үркеді. Әжем айтты:
– Балам, «Бақ» пен «Тақ» қол ұстасып бірге жүреді. Көп ұзамай таққа 

отырасың, – деді. 
Арада он күн өткеннен кейін, әжемнің айтқаны келіп, қызметте бағым 

жанып, күтпеген жерден таққа отырып, бір мекеменің жүгенін ұстадым. 
Құйрығымды жұмсақ орындыққа тигізген бойда, тұла-бойым дір етіп 

бір ерекше күш пайда болды. Ылбырап тұрған қызыл шырайлы бетім, 
бедірейіп тырыса бастады. Мойным да жан-жаққа өте ауыр бұрылатын 
сияқты. Қоңқиып тұрған пұшық мұрным таңқиып шыға келді. Әншейінде 
төмен қарап салбырап жүретін шақша басым төбеге қарап қатып қалыпты. 
Қысқасы, мен басшыға айнала бастадым. Рас айтамын.  Осы кейпімде бірден 
халықтың қамын ойлауға кірісіп 

кеттім. Ол үшін алдымен былай ету керек болды...
Қазірде басшы келсе, жан-жағына өз «командасын» жинай бастайтын 

дәстүр емес пе? 
Мен де сол тірлікке қызу кірісіп кеттім. Бірақ, кадр өзгертуді орынбасар, 

бас мамандардан емес, керісінше төменнен, яғни, еден сыпырушыдан 
бастадым. 

Жұмыстан босату туралы бұйрық шыққан бойда, кабинетімдегі телефон 
«шар-р» ете қалды.

– Әлеу, бұл қай бала?
Дауысы зор естілген соң мен де елпең ете қалдым.
– А, бұл мен ғой, Турабек Тентекбаев.
– Імм, әкең жуас еді, жақсы, бұл ана әкиматтағы көкең ғой. Қарағым, 

орның құтты болсын... Бірақ, сен мекемеңдегі еден сыпыратын әне бір 
Сары келіншекті шығарып жіберді дей ме? Сенің еденіңді кім сыпырса 
да бәрібір емес пе? Өзі тәп-тәуір, ақ көңіл келіншек еді... Қысқасы өзің 
түсінесің ғой...

– Ау, ағасы, енді... 
Телефонды тастай салды. Әкиматтағы көкеге еден сыпырушының не 

қатысы бар? – деп ойлана бергенім сол еді, телефон тағы да шар етті.
– Әлеу, бұл қаржы басқармасынан – Бәкең ғой... Әй, Турабек саған не 

болды? Еден сыпырушы Сары келіншекте не жұмысың бар? Еңбекақысыз 
қалғыларың келіп отыр ма?

– Бәке-ау, енді... айдаладағы Сары келіншектің орнына өзіміздің 
«командадан» біреу-міреуді...

– Әй, ол Сары келіншек сіздікі 
болмағанымен, мына біздің 
«командадан» ғой...

Ол да телефонды тастай салды. 
Әрине, емеуріні түсінікті. Жұмыстан 
шығарма деп отыр. Мен аң-таңмын, 
какой-то еден сыпырушыға осынша 
құзырлы мекеме басшыларының ара 
түсуі таң қаларлық жағдай екен. Қара 
телефон тағы безілдей жөнелді. 

– Әлеу, өй, шикі өкпе, бұл Астанадан 
ғой, тарт қолыңды Сары келіншектен! 
Ол сенің егініңе түсті ме немене? Неге 
үндемейсің? Ау, тіліңді жұтып қойдың 
ба?

Қойылған сұрақтар қаһарлы, зілді. 
Телефонды тастай салдым. Қорқып 
кеттім-ау деймін. Ал қараң қалғыр 

телефон шырылдауын қояр емес.
– Інішек, бұл Шымкенттен ғой. Әлгі Сары келіншек біздің жақсы 

танысымыз еді, айналайын, өзің жақсы бала көрінесің, өсетін бала 
сияқтысың, жұмыстан бәрін қусаң да, сол Сары келіншекті орнынан 
қозғамай-ақ қойсаң қайтеді?

Не керек, Сары келіншектің халін сұрап Алматы, Қарағанды, Арқалық, 
Атырау, Шалқар  қалаларынан да қоңырау шалынды.

– Әлеу, Сары келіншекті қозғама, абай бол...
– Бұл кім екен?
– Кім екенімде не шаруаң бар? Жарықсыз, жылусыз қалдырамын...
Тіпті кейбіреулері күш көрсетіп, өміріме қауіп төндіретіндерін ашып 

айтты. Қасқа басым-ай, маған бастық болып не керек? Одан да жөніме 
жүруім керек еді. Дереу әжеме телефон соқтым.

– Әже, бұл мен ғой. Мен бастық болмаймын. Ұнамайды.
– Е-е, не болды?
– Маған жұмыс жасауға мүмкіндік бермей жатыр! – дедім еркелігім 

ұстап жыламсырап.
– Ой, аузыңды ұрайын, шыда, көп ұзамай облысқа  өсіремін, – деп, 

трубканы тастай салды. Әжемнің айтқаны заң. Қалай болғанда да 
шыдамдылық танытуға бел будым.

Бұдан кейін де телефонға тыным болмады. Амал жоқ, еден сыпырушы 
Сары келіншек туралы қалалық анықтама бөлімінен мәлімет алуға тура 
келді. 

– Қалалық анықтама бөлімі тыңдап тұр.
– Біздің мекемедегі еден сыпырушы Сары келіншек жайында мәлімет 

берсеңіз.
– Күте тұрыңыз...
Арада жарты сағат өткен соң анықтама бөлімі Сары келіншек туралы 

мәлімдей жөнелді: 
– Сары келіншектің нағашы ағасы Астанада Министрдің орынбасары, 

нағашы апасы Алматының «Алатау» базарының директоры, анасының 
туған інісі Облыс әкімінің орынбасары, ал әкесінің қарындасы обл. СЭС-тің 
бастығы, бір ағасы білім басқармасын, бір ағасы денсаулық басқармасын 
тіреп тұр. Шалқарда бөлесі аудан әкімі...

– Көп-көп рахмет...
Телефон тұтқасын қойдым да, мәңгіріп отырып қалдым. Масқара, таза 

масқара болыппын- ау! Сары келіншек анау-мынау емес, өсіп тұрған нағыз 
алып бәйтеректің тамыры екен ғой. Сондай алып бәйтеректің тамырына 
балта шаппақ болған мына мен қандай ақымақ, есалаңмын десеңші! Бастық 
болудың қыр-сырын енді ұға бастадым. 

Артынша маған бір ой сап ете қалды. Ау, осыншама таныс-тамыры 
тіреп тұрған Сары келіншекті неге өсірмеске? Көп ойланып жатпастан жаңа 
бұйрықты шығарып кеп жібердім. Енді ол еден жуушы емес, кадр бөлімінің 
бастығы болады... 

 

САСҚАНЫМНАН  САҚАУ  БОЛДЫМ
Ойбай, мына мен жаман ауруға тап болдым. Бірақ, шошымаңыздар, 

қолдарыңыздан келсе көмек беріңіздер. Жасыма жетпей осы дерт денеме 
жабысты. «Ауруын жасырған өледі» дейді, мүмкін емі табылар...

Иә, шынымен де сырқаттың да түрі көп екен-ау... Жұрт секілді белің 
ауырғанда май жағып, басың сыздап, табаның мұздап, ішегің шұрылдағанда, 
бір уыс дәріні ішіп жіберіп, құлан-таза айығып кеткен қандай тамаша... 
Менің сырқатымның диагнозы белгісіз. 

Емханаға барсаң, дәрігерлер алыстан таяқ лақтырып шошып 

қарамайды. Жанға шипа боларлық дәрі-дәрмектері де жоқ. Ауру жаман. 
Дертімнің алдын алу жолдары әлі зерттелмеген. Жұқпалы ма, жұқпалы 
емес пе, жұмбақ... Әсіресе, сайлау кезінде жаман қозады. Жынданып 
кетуге әзер қалам. Несіне жасырамын, жындыханаға да бір барып қайттым.  
Бірақ, ол жерде ылғи сау адамдар жатыр. Кәдімгі таныстар. Яғни, бір-бір 
мекеменің тұтқасын ұстаған азаматтар. Мен түкке түсінбей қашып шықтым. 
Есім дұрыс, біреудің тұмсығын бұзғаным жоқ.Біреулер айтады, бұл ауруға 
қоғамда жүйкесі тозғандар, өмірден әділет, шындық  іздегендер шалдығады 
дейді. Қайдам, егер рас болса, елдің бәрі ауруын жасырып жүрген болар. 
Тіпті кімнен, қалай жұқтырып алғанымды білмей басым қатты. Құдай-ай, 
қаралатын емші болса...

Өткенде әріптесім Берген Кәмен жаман ауруға шалдықты. Оның екі 
көзі қит етсе қыз-келіншектерге емес, айналадағы кемшіліктер мен алым-
берімді көріп қоя беретін болды. Бұл қасиеті көпшілік адамдарға ұнамады. 
Екі көзі басына пәле болды. Шұқып алайын десе, көз керек. Қайда қаралса 
да ем қонбады. Ақыры өзін-өзі соқыр қылды. Бірақ, көзі көреді. Көрсе де 

көрмегендей жүре береді. Тапқан емі сол.  Ал, мен оған көп күлдім. Обалым 
жоқ, енді басыма келді. Көзімнің көргені былай тұрсын, екі құлақтың 
естімейтіні, қызыл тілдің сандырақтап сайрамайтыны жоқ. Кеше 

құлағым қалада бір дөкейдің мемлекет қаражатына бес қабат сарай 
салдырып жатқанын естіді. Сол-ақ екен, тілім сумаң етіп, аты-жөнін, 
өмірбаянын айтып үлгерді. «Тыныш.., адамды жасына жетпей сақау қылғың 
келе ме, одан да әңгіме керек болсе өсек айт, құрдастарыңмен қалжыңда» 
десем, тілім көнбейді. Әлгілерді айтқаным жөн дейді. 

Құлақ пен тіл қосылып, көз оларға куә болып, маза бермейді. Көр де 
тұр, бұлар менің түбі ме жеткісі келіп жүр. Құдай-ау, екі құлағым неге әсем 
әуендерді естіп, тілім тәтті мен ащыны жалап, екі көзім табиғатты тамашалап, 
тым-тырыс артын қысып жөніне жүрмейді. 

Дұрыс па? Әй, қазір 
кім ішіп-жемейді. 
Олардың да аузы бар. 
Шетелде оқитын ұл-
қыздары, тума-туысы 
және бар. Жейтін адам 
жесін, алатын адам 
алсын, несі бар...

Міне, екі құлақ 
тағы бірдеңелерді 
қабылдап жатыр. 
Сүйір тілім былай 
дейді: «Қылмыс көп. 
Жастар бұзылды. Бай мен Кедей көбейді. Ауру-сырқат тағы бар. Әйелдер 
бала табуды азайтты. Зорлық-зомбылық, тән сату бар»... «Қой» деймін, 
қай-қайдағыны тізе бермей, біреу-міреу естіп қалар. Қоятын емес, енді 
қайттім. Құлағым және бір хабарды шалды.  «Қала басшылығына бір крутой 
бизнесмен келеді. Бұрын бес рет сотталған» дейді. 

– Келсе қайтемін. «Ол тек алу мен сатуды біледі». 
– Сенің не жұмысың бар, наныңды же де, жөніңе жүре бер. Қарашы, 

жұрттың тілдері тып-тыныш қой, жұтып қойған секілді, жат десем, 
«жатпаймын» деп тілім шап ете қалды. Көпшіліктің алдында суырылып әлгі 
бизнесменнің аты-жөнін айтқысы келіп еді, тілімді тісіммен қатты тістеп 
қалдым. Қырш ете қалды. Тістей-тістей бір күні сақау болатын шығармын. 
Ел арасында емші болса, көмектесіңдерші...

          
 ЖАҒЫМПАЗДЫҢ  ЖАРҒЫСЫ

Бұл жарғы қоғамда жағымпаз болғысы келетін кез-келген азаматтар мен 
азаматшаларға арналады. Және олардың құқығын заңды түрде қорғайды.

1-бап.  Жағымпаздың мақсаты:
1.Әрбір адамның жедел түрде жоғарылауы мен басшылық қызметке 

өрмелеуінің  нақтылай функцияларын жүзеге асырады.
2.Облыс, аудан, ауылдық жерлерде жағымпаздық іс-әркеттердің 

қалыптасуын осы жарғыға сай үйлестіреді.
3.Жағымпаз адам мекемеде ішкі және сыртқы тұрақтылықтың сақталуын, 

алым-берім мен экономикалық дамудың негізгі жолдарын жасайды.  
2-бап. Міндеттері мен құқы:
1.Жалпы және жекелей жағымпаздардың ережесін бекітеді.
2.Қоғамдағы жемқор, парақорлармен тұрақты жұмыс жүргізу 

реформаларын   іске асырады.
3.Өтірікшілер мен суайттарды тағайын дайды және оларды орындарынан 

түсіреді.
4 . К е з - к е л г е н 

лауазым иесінің каби-
нетіне, үйіне, етек-
жеңі не және тағы 
да басқа жерлеріне 
кіріп шығуына шек 
қойылмайды.

3-бап. Өкілетілігі:
1.Ай сайын 

жемқорлар мен 
парақор лардың есебін 
тыңдайды.

2.Республикалық, 
облыстық, аудандық 
б ю д ж е т т е р д і ң 

қымқырылуын ойластырады.
3.Жағымпаздық туралы шешімдер мен бұйрықтар шығарады.
4.Халықаралық және республикалық дәрежедегі ұрылармен 

байланысты      нығайтады.

4-бап. Жағымпаздықтың белгілері:
1.Біреуді біреуге айдап салу, азғыру және екіжүзділік.

2.Ортаға өсек айтып, адамды жамандау арқылы саяси ұпайлар жинау.
3.Көзі ойнақшып, құйрығын түлкіше бұлғаңдату.

5-бап. Жағымпаз болу 
1.Кез-келген жасы 40-тан асқан екі сөйлейтін, намысы жоқ, ұятсыз адам 

жағымпаз бола алады.
2.Жағымпаздар өмір-бойы өз қолдаушыларының қарамағында бола 

алады.
3.Олар қандай да бір жағыну әрекеттерін тосқауылсыз жасауға қақы 

бар.
4.Осы жарғы жер бетіндегі барлық жағымпаздарға тең, бірдей 

қолданылады. 

ҚАРЫЗҒА  ҰЯТ БАР МА?
Жақында «Біз тауып береміз» атты жоқ іздеушілердің жоғын жоқтайтын, 

қол ұшын беретін фирма аштым. Фирма ашылған бойда есік қағушылар 
көбейді. Ең алдымен бізге қаладағы беделді мекеменің басшысы Ойранбек 
Сатыпалғанов келді. Фирмаға келе сала ойранды салды. Хатшы қызымды 
ұрып жықты.

Столды сындырды. Дөрекілігі сондай аузына келгенін айтып, әкемізден 
боқтады. Амалсыздан полиция бөліміне көмекке жүгіндік. Бірақ, олар 
Ойранбектің атынан үркіп қарасын көрсетпеді. Екі сағаттан соң жын ұрған 
бастықтың аузынан атқылаған көбігі басылып, сөзге келді. Сүйтсек, ол кісі 
осыдан бір жыл бұрын ұятын жоғалтып алған екен. Бізге ұятсыз басшыны 
әйелі ертіп әкеліпті.

– Ойранбекпен отау құрғаныма отыз бес жыл болды. Бұрын ақ көңіл, 
адал жан еді. Басшылыққа көтерілгеннен кейін мінезі күрт өзгерді. 
«Адамнан жасырғанды құдайдан жасыра алмайсың» демекші, соңғы кездері 
үй-іші қымбат жиһаздарға тола

бастады. Мекеменің қаражатын оңды-солды шашуды әдетке 
айналдырды. Көкірегі өсіп, адам баласынан қорықпады, көрінгенге жекірді. 
Секірді. Кейін, емшіге суретін апарып едім, ұяты жоғалып қалыпты деген 
соң, сіздерге әкеліп отырмын, – деп, басекеңнің әйелі еңіреп жіберді. Рас 
мына түрімен отағасы түрмеден, не жындыханадан бір шығуы мүмкін.

Ұятын іздеп келген басшыға кәдімгідей риза болдым. Өзгелерге үлгі 
боларлықтай оқиға.

– Мен осылай бір сағат отырамын да, қайтадан жынданамын. Бойымда бір 
грамм ұят жоқ. Соның 
кесірінен мекемедегі 
іскер мамандардың 
соңына түсіп, 
жұмысқа ағайын-
туыстарды жиып 
алдым. Кабинетіме 
келгендерді жағадан 
алып сабадым.

Өте ұятсыз 
болдым. Ұятым бар 
кезде мұндай емес 
едім. Сіздерден 
өтінерім, маған тез 
арада ұят тауып беріңдер, көмектесіңдерші, – деп, Ойранбек ағамыз да 
өкіріп тізерлеп, екі қолымен жер сабады.

Байғұсты қатты аяп кеттім. Пенде ғой, қателескен шығар.
Уақыт аз, тез арада ұят тауып бермесек қиын болайын деп тұр. Фирмада 

ұят тез өтіп кетеді. Шет елден келген ұяттар сапасыз. 
Мекемеде еден сыпыратын Қиғаш деген әйел бар еді. Сол кісіге 

жалындым:
– Апай, ұятыңды мына Ойранбек Сатыпалғановқа бере тұрыңызшы, сізге 

жуық арада ұят тауып береміз, – дедім.
– Ойбай көтек, ұят өзіме де керек қой! – деді Қиғаш апамыз шошынып.
– Ертең сізге ұят тауып беремін. Мына кісі дырдай мекеменің басшысы 

ғой, апа, көмектесіңізші, – дедім. Ол кісі көнді. Ұятын бере салды. Ойранбек 
бойына ұят кірген бойда жүзіне қан жүгіріп, күлімсіреп қайта-қайта 
алғысын жаудырды. Көгеріп қатып қалған екі беті жыбырлай бастады. 
Екі езуінің екі жаққа ыржиып керілмегеніне де біраз болған екен. Түйіліп 
қалған қабағы бұлттан шыққан күн секілді жарқ етті. Шіркін, басшылардың 
бәрі осындай ақ жарқын, ақ көңіл болса ғой...

– Өмір деген қамшының сабындай, халықтан артық байлық жоқ 
екен. Мен мекемедегі барлық жұмысшыларымнан кешірім сұраймын, 
жағдайларын жасаймын, – деп Орекең бізді қуантып кетті. 

Артынан іле-шала жас шамасы алпысты жүгендеген бір ақ қалпақты 
егделеу кісі кірді.

– Айналайын, мен даусымды жоғалтып алдым, – деді ол күрсініп.
– Сіз әнші ме едіңіз?
– Жоқ, депутат...
– Әнші депутатсыз ба?
– Қайдағы әнші, мен сайлау кезінде халықтың маған берген дауыстарын 

жоғалтып алдым. Соның кесірінен парламентке өте алмай қалдым. 
Естуімше, сендердің таппайтындарың жоқ екен. Өтінемін, жоғалып кеткен 
дауыстарымды тауып беріңдерші! – деді ақ қалпақты ағамыз.

– Аға, бір сағат уақыт беріңіз, ауданға, облысқа шығып, дауыстарыңызды 
тауып беруге тырысамыз. Сол-ақ екен, біздің фирманың жігіттері дауысты 
іздеуге кірісіп кетті.

250 дауысты ауылдың шетіндегі сайдың ішінен тауыпты. 159 дауысты 
мектептің қоймасынан тапты. 376 дауыс жергілікті сайлау бөлімшесінің 
тартпасынан шықты. Жоғалған дауыстарын тапқан депутат ағамыз 
қуанғанынан ақ қалпағын аспанға атты.

– Ой, жарайсыңдар, жігіттер! Мен енді сендердің еңбектеріңді ақтаймын. 
Еңбек ақының өсуіне ат салысамын. Жастарды жұмыспен қамтамасыз етуді 
бірінші кезекке қоямын. Азық-түліктің қымбаттауына шек жасаймын, – деп 
уәдесін үйіп-төгіп шығып кетті.

Бүгін жоқ іздеушілердің шегі жоқ. Отанын, санасын, жүрегін... 
жоғалтқан жандар да келіп жатыр. Ата-салты мен дәстүрлі дінінен 
айырылғандар да бар. Бұл жағынан жастар жағы өте көп. Қаншама қыз-
жігіттерге отансүйгіштік пен адамгершілік қасиеттерін тауып бердік. 
Тіпті, таусылар емес. Бір кезде есікті полиция қызметкері қақты. Өзін 
бір ауылдың учаскелік полицейімін деп таныстырған ол, жақын арада 
қылмыскерін жоғалтып алғанын айтып, жүрегімізді ауыртты. Екі көзінен 
жас парлап, қылмыскерін жоқтағанда, байы өлген қатынның дауысы жолда 
қалады. Дереу іске кірістік. Фирма жігіттері іздегенін тез арада тауып 
берді. Қашқынды көргенде полицейдің қуанғаны сонша, оны құшақтап, 
бетінен сүйіп-сүйіп алды. Өмірімде полиция қызметкері мен қылмыскердің 
құшақтасқанын бірінші рет көруім. Көңілім босап кетіп, көзімнен еріксіз 
жас шықты.

Жұмыс уақыты аяқталып қалған еді. Кабинетімде отыр едім, бір 
айқайлаған қатынның ащы дауысы шықты. Жүгіріп шықтым. Қақ 
маңдайымнан темір шелек тарс ете қалды. Енді түсіндім. Бұл еден жуатын 
Қиғаш апай еді. Мана бұл кісінің ұятын Ойранбек Сатыпалғановқа беріп 
жіберген едім. Жеті баланың анасы дем арасында ұятсыз адамға айналды. 
Қатипаш алдына келгенді тістеп, артына келгенді теуіп жатыр. Қатты састым.

Қабылдау бөлмесінде отырған хатшы қызға жалындым:
– Қарындас, ертеңге дейін, ұятыңды Қиғаш апаңа бере тұршы.
– Ағай, мен ұятсыз қалай жүремін?
– Сен жассың ғой, мұның үйінде бала-шағасы бар. Саған қалай болғанда 

да ертеңге дейін ұят тауып беремін, –дедім.
Хатшы қыз бастығы жалынып тұрғасын «отказ» жасасын ба, бере 

салды... Жүрегім орныма түсті. Кабинетімнен шыға алмай біраз отырдым. 
Тез арада ұят табу керек. Жан-жаққа телефон шалдым. Қызметкерлерім де 
ұят іздеп кетті. Жоқтың бәрін тапсақ та, адамның ұятын табу қиын екен. 
Өте таптырмайтын зат. Бір кезде кабинетімнің есігі сықырлап ашылды. 
Масқара, хатшы қыз алдымда тыр-жалаңаш тұр.

– Ойбай, аналайын, саған не болған? – деп, орындығымнан ұшып тұрдым.
– Ағай, менде ұят жоқ қой...
Басқа амалым болмады, өз ұятымның жартысын хатшы қызға бердім де, 

үйге қарай тұра жүгірдім. Ұятсыз адамға айналғанша үйіме жетіп алайын 
дедім. Алдымнан аузынан арақ

сасып жүретін құрдасым Томарбек шықты. Құрдасымнан ұятын сұрап 
едім. Алқаштарда мүлдем ұят болмайды екен. Қазір жартылай ұятпен үйде 
отырмын. Ертең жұмыс.

Ұятынан безгендерден қарызға ұят сұраймын.

Нұрлыбек ЖҰБАТҚАН, ҚР Мәдениет 

М

Еңбекке тікелей араласатын кәсіптік мамандық иелері қай кезде 
де сұранысқа ие. Елбасы мұны халыққа арнаған Жолдауында атап 
к!рсетіп, барша үшін тегін кәсіптік-техникалық білім беру міндетін 
қойғаны бекер емес. Алматыдағы №6 автомеханикалық колледжінде 
жастардың  автомобиль ж!ндеуші, токарь мен дәнекерлеуші, т.б. 
қажетті мамандықтарды жан-жақты игеріп шығуына толық жағдай 
жасалған. Жас маманның !ндірістік тәжірибесін жетілдіретін базалық 
құрылымы да !зге оқу орындарынан к!ш ілгері.  Оған жуырда осы 
бір кәсіптік білім ұясында токарлық  және дәнекерлеу ісі бойынша 
!ткізілген «Үздік маман иесі» атты байқауда толық к!з жеткіздік. 
Шаруашылық есеп әдісімен қосымша оқытылатын токарьлық пен 
дәнекерлеу ісінен 12 жас маман !зара бақ сынады. 

Спорт – табандылық пен 
!жеттілікті, шапшаңдық пен 
шымырлықты қажет ететін !нер 
түрі. Десекте, спортпен тұрақты 
айналысып, оны шын кәсібіне 
айналдырған жастар саны сирек.  
Корейдің қыз секілді майысқан 
жігіттеріне еліктеп, бұрынғы Қажымұқан сынды 
балуандардың тарихын білмек түгілі, есімін есіне 
әрең алатын жігіттер қатары к!бейіп барады. Соның 
ішінде, спорттың «ушу саньда» түріне қызығушылық 
танытатын бозбалалардың саны саусақпен санарлық. 

Ақтөбе облысы, Хромтау ауданы, Хромтау тау-кен 
техникалық колледжінің 2-курс студенті Егізбаев Ақжол 
(салмағы - 60 кг) мен Аслан Қазыбаев (салмағы - 52 кг)  
ушу саньдадан Германиядағы Халықаралық турнирден 
жүлдемен оралды. Додалы жарыс халық қаһарманына 
айналған қазақ батыры, Рақымжан Қошқарбаев ту 
тіккен Германияның астанасы Берлинде болып өтті. 
Германияның төрінде 16-18 жас шамасындағы 20 елден 
келіп, бақ сынасқан 500 cпортшының арасынан Қазыбаев 
Аслан 1-орын иеленіп, алтын медальмен марапатталса, 
Егізбаев Ақжол 2-ші жүлделі орын алып, күміс медальмен 
суырылып шықты. Жас болса да ел намысын қорғап 
жүрген спортшылардың бапкері С.Калаев шәкірттеріне 
дән риза. Қазақ жастары Қазақстанның көк байрағын 
Берлин көгінде желбіретіп, қазақстандықтарды қуантты. 
Берлиндіктер ұлтымызды ұлықтап, «қазақ» есімін 
әлемге мойындатып жүрген ұлдарымызды грамотамен 
марапаттап, арнайы сыйлықтар табыстады. «3-ші орынды 

Т.Ахтанов атындағы Ақт!бе облыстық драма 
театрында жастардың жұмыс тарын жандандыру 
мақсатында  «Республикалық «Жас талап» жастар 
театры» байқауы ұйымдас тырылды. 

Аталмыш байқауға Н.Жантурин атындағы Ақтау 
облыстық театрының жас режиссері Дина Жұмабаева 
Т.Ахтанов театрының әртістерімен бірлесе жұмыс 
жасап, Н.В.Гогольдің «Үйлену» трагикомедиясын 
Ақтөбелік қауымға ұсынды. Ал, өзіміздің өңірден жас 
режиссер Мейрам Хабибуллин Б.Васильевтің  «Таң 
алдындағы тыныштық» қойылымын сахналаса, Ерзия 
Ертілес О.Сүлейменовтің «Қызыл жусан»драмасын 
көпшілік қауыммен бөлісті. Байқаудың жалғасы осы 
жылы бастау алмақ. Осыған орай, театрымыздың 
жас режиссерлары Алмат Шарипов сәуір айында 
қазақ классигі М.Әуезовтің «Қарагөз» драмасын, 
ал Ринат Уалиев наурыз айында комедияның атасы 
Ж.Б.Мольердің «Еріксіз емші» комедиясын сахналауда 
өз дайындықтарын бастап кетті. Байқаудың 
қорытындысы 2016 жылдың күзінде белгілі болады. 
Сонымен қатар, жастар таетрын жандандыру 
мақсатында 2013 жылдан бастап орыс труппасының 
актрисасы О.Павлованың жетекшілігімен 

шығармашылық лаборатория құрылып, әлі де 
жұмыс жасау үстінде. Лабораторияның мақсаты мен 
міндеті – жастарды актерлық шеберлікке шыңдау, 
оларға шығармашылық бағыт-бағдар беру. Қазақ 

труппасының жас режиссері Алмат Шариповтің 
де жастарға арналған театр студиясын ашпақ ойы 
бар. Оның мақсаты – жастарды жаңашылдыққа 
тәрбиелеп, оларды тұлға ретінде қалыптастыру.  
Жаңа дүние жасауға жаны құмар жастарға үміт артып, 
қойылымдарының сәтті шығуын тілейміз! 

«ЖАС ТАЛАП» ЖАСТАР 
ТЕАТРЫ БАЙҚАУЫ

АҚЖОЛҒА – АҚ ЖОЛ!
Ресей мен Түрік 
елінен келген 
спорт шылар ие-
ленді», – дейді 
жігер лі жерлесіміз 
Ақжол Егізбаев. 

Жеңістің тұ-
ғырынан көрі ніп 
жүрген жастар дың 
сапары Германия-
мен шектелмей, 
өзде рінің бапкері 
С . К а л а  е в т і ң 
ж е т е к  ш і  л і г і м е н 
11-19 қаңтар ара-
лығында  Өзбек-
стан да өткен 
Халық аралық турнирге  барып, қос жігіт Қазақстанның 
абы ройын асқақтатып, тағы да алтын медальды қор жын-
дарына байлап қайтты. 

Енді Ақжол ақпан айында Мәскеуге аттанбақ. 
Қазақтың намысын қорғап жүрген, болашағынан зор 
үміт күттіретін бозбалаға Мәскеуден жеңіспен оралуын 
тілейміз! Ақжолға – ақ жол! 

Ақмарал ӘБДІҚАЛЫҚ

Е�БЕК БӘРІН ЖЕ�БЕК
немесе кәсіптік колледжде болған бір күн 

және бағдарламалық қамсыздандыру зертханаларымен қоса аргон-кемпинг 
дәнекерлеу, токарлық, металды суық күйінде өңдеу, электрмен және газбен 
дәнекерлеу шеберханалары ынталы жасқа сақадай-сай тұр. 

Сонымен жарысушы жастар: Шамиль Шамуров, Яша Алиев, Ақжол Разбек, 
Никита Шуваев, Ернар Байболов, Артем Изгаршев, Тахир Тұрсынов, Нұрлыбек 
Мәмбетов, Серік Нұрғалық, Константин Мацебура, Александр Шуваев, Давид 
Проняков сахна төріне көтеріліп, өз-өздерін өлеңмен, қызықты көрініс, 
тартымды слайдтарымен таныстырып шықты да, қолдарынан шыққан әдемі 
дүниелерін әділ-қазылар назарына ұсынды. Айтпақшы, әділ-қазылар да 
осал емес – ертеңгі жұмыс берушілер, атап айтқанда: «Мега Моторс» ЖШС-
інің техникалық директоры Е.В.Кузнецов пен «СВС» ЖШС-інің жоғары 
разрядты токары Н.Д.Зубрилкин мырзалар. Еңбек майталмандары  екінші 
тур тапсырмасы - білдегі алдында арнайы детальдар әзірлеу кезінде 
колледждің шеберханаларын көріп: «Енді бір төрт станок қойып жіберсе, 
кішігірім зауыт боп шығады екен!»,- деген таңданысын жасырмады. 
Жұмыскерлік арнайы киімдерін киіп, білдегі алдында қызу іске кіріскен 
шәкірттерді көріп көзің тояды. Біз осы сәтте колледж директорының тәрбие 

Байқауды білім ордасының директоры Темірбек Әнуарбекұлы Рахманов 
құттықтау сөзбен ашып, жігіттерге сәттілік тіледі. 

Токарлық іс – кәдімгі ата-бабамыздан келе жатқан өмірлік нәсіп – 
ұсталық өнердің заманауи атауы. Яғни, арнайы білдегі (станок) арқылы 
темірден әп-сәтте түйін түю. Тәжірибелі шеберлер Ринат Мұратұлы 
Бақтыбаев пен Ерұзақ Әшімұлы үш ай бойы үйреткен ұсталық және 
дәнекерлеу өнерін жігіттер қалай меңгерді екен, бүгін сол ұстаз еңбегі 
ақталып, шәкірт қабілеті сарапқа салынбақ. Ал шын талаптанса шәкірттің 
ұстаздан озуына да мұнда барлық мүмкіндік бар. Себебі жеңіл автокөлік 

істері жөніндегі орынбасары Зайра Жабыққызын әңгімеге тарттық.
– Бұл байқау жарысу, жеңімпаздарды анықтау үшін ғана 

ұйымдастырылған  жоқ, біз ең бастысы – қарапайым жұмысшы 
мамандығының мәртебесін көтеруді мақсат тұттық. Елбасымыз Нұрсұлтан 
ағамыздың өзі  еңбек жолын жұмысшыдан бастап, ПТУ бітіріп, металлург 
болды, балқыған темір қорытты. Бүгінгі жастарға:  «Менен үлгі алыңдар», 
– деуінде үлкен шындық жатыр. Өмірді сәнді де мәнді ететін, адамды 
шыңдайтын – еңбек қана. Тәрбиенің де кілті – осы еңбекте. Бізге көбінесе 
мектепте «үшпен» оқыған балалар келетіні жасырын емес. Олар 9 жыл 
нашар үлгерімі үшін мұғалімдерінен сөз естіп, отбасылық, әлеуметтік 
қиындықтарға тап болып, «қиын балалар» атанған да болар. Ал мұнда 
келген соң ұстаздар оларды сөзбен шымшымайды, нақты іспен, еңбекпен 
сынайды. Сол кезде баланың жаңа қабілет-қырлары ашылып, еңбектің 
көзін тауып, отбасын да асырайтын жағдайға жетіп, қатарға қосылады. 
Міне, кәсіптік білімнің артықшылығы осында, – деді аяулы тәлімгер. 

Алтын қолды шебер Ринат Мұратұлының жүзінен «білгенімді үйретсем» 
деген мейірім шуағы есіп тұрады екен. «Өзіңіз де байқап тұрған боларсыз,  
бұл шаңырақта өзге ұлт балалары қазекемдерге қарағанда артықтау. Менің 
жанымды ауыртатыны да осы, неге   қазақ балалары кәсіп үйренуге құлықсыз. 
Әлде, жарнамамыз жеткіліксіз бе, білмеймін.  ҰБТ-дан омақаса құлап, 
ауылда сенделіп жүрген балалар осында келіп, мемлекет ұсынып отырған 
бар жағдайды пайдаланып, өмірлік несібесін терсе ғой деп армандаймын. 
Мұнда оқу ақысыз, әлеуметтік жағдайы төмендерге тегін тамақ та беріледі. 
Әкелік қамқорлықты сезініп, оқу бітірген соң жұмыспен де қамтамасыз 
етілуге болады», – деді қамқор ұстаз. Шынында, перзенттерін «тек бастық, 
президент болып, жайлы креслода қолын жылы суға малып отырса» деп 
армандайтын қазекемнің өзінен де кінә бар-ау деп еріксіз мойындайсың 
осындайда.  

Байқау да мәресіне жетті. Талабы зор шәкірттердің бәріне де дипломдар 
табысталып, ата-аналар қоры атынан ақшалай сыйлықтар үлестірілді. Білім 
мен еңбек ұясынан үлкен әсермен шықтық. Шынында, өмірдің қазығы – 
еңбек, ал еңбек қиындық атаулының бәрін жеңбек. Балаларымызға  дұрыс 
жол көрсетейік, ата-аналар! 

Г.ТАУБАЙҚЫЗЫ

Белгілі тележүргізуші және продюсер 
Баян Есентаева жыл сайынғы «Қазақ 
аруы» байқауына кастинг жариялады.

 Жан сұлулығы мен тән сұлулығын, тәлім 
мен тәрбиені, білім мен біліктілікті ту еткен 
«Қазақ аруы» ұлттық сұлулық байқауына 
қатысам деуші бұрымдыларға құлаққағыс: 
АЛМАТЫ қаласында, қаңтар айының 24 мен 
25 күндері, сағат 12:00-18:00 аралығында 
КАСТИНГ өткізіледі. Байқау талаптары: қазақ тілін жетік меңгерген, 
сымбаты мен сұлулығы келіскен, білімді, өнерлі, бойы 170 см, салмағы 53 кг-
нан төмен, 16-22 жастағы, ұзын шашты ару болуы қажет.  Сонымен, «Қазақ 
аруы-2016» кім болмақ, алтын тәжді кім кимек? Мекенжайы: Бөгенбай 
батыр көшесi,  134 (Абылайхан көошесiнiң қиылысы).

Естеріңізде болса, Баян ханым 2014 жылы байқаудың бас жүлдесін 
жеңіп алған Гүлнәз Жоланованы «Махаббатым жүрегімде» атты жаңа 
телесериалының бас кейіпкері етіп, киноөнеріне бір дарынды жастың 
жолын ашқан еді ғой. Ендеше, қыздар, бақ сынаңдар, қапы қалмаңдар! 

6, 7, 10, 14  ақпан күндері М.Әуезов атындағы Қазақ мемлекеттік ака-
демия лық драма театрының 90-маусымының алғашқы жаңа спектаклінің 
тұ сауы кесілмек.

А.Володиннің «Қоштасқым келмейді…» драмасын аударған және 
сахналайтын қоюшы-режиссер – ҚР еңбек сіңірген қайраткері Маемиров Асхат 
Максимұлы.

Терең психологизммен ерекшеленетін көрнекті орыс драматургы 
А.Володин пьесасы бойынша қойылымға  ажырасуға бел буған сегіз отбасының 
әрқилы тағдыры  арқау болады. Жасы, әлеуметтік мәртебесі, дүниетанымы 
жағынан әртүрлі бірнеше шаңырақ иелері сан түрлі өмір драмасына 
ұшырап, күмән-күдікке, тәкаппарлыққа бой алдырады – бақытты кездесулер 
баянсыз қоштасуларға ұласқалы тұр. Некелерін бұзуға сотқа келген оларды 
татуластырмаққа судья барын салады. Алайда өзімшіл ерлі-зайыптылар  бірін-
бірі тыңдаудан, түсінуден қалған…

Шарттылық белең алатын қойылымда әр кейіпкер әртүрлі таным, жеке 
дүниетанымын алға тартады. Әрбір кейіпкер, яғни әрбір адам – жеке әлем, тек 
сол әлемге үңілу, оны түсіне, қажет болса кешіре білу – үлкен қасиет.  Негізінен 
театрдың жас буыны қатысатын спектакль өмірдің осы бір қарапайым да 
күрделі пәлсапасы туралы ойларға жетелейді.

ПРЕМЬЕРА! 

«ҚОШТАСҚЫМ КЕЛМЕЙДІ…»

БАЯН ЕСЕНТАЕВА «ҚАЗАҚ АРУЫ» 

БАЙҚАУЫНА КАСТИНГ ЖАРИЯЛАДЫ


